
Президент ташрифидан сўнг

Озиқ-овқат хавфсизлиги

АГРАР ИСЛОҲОТЛАР АҲАМИЯТИ НИМАДА?
Инсониятнинг озиқ-овқатга бўлган эҳтиёжини таъминлаш 
охирги пайтларда шаклланган масала эмас. У ҳар доим, 
ҳар бир давлат олдида турган долзарб вазифа бўлиб келган. 
Зеро, бу ҳаётнинг асосини ташкил этади.

 Дастлаб очлик ва тўйиб овқатлан-
масликка қарши кураш олиб борилган. 
Кейинчалик ишлаб чиқариш ва умумий 
тараққиёт туфайли одамларнинг яшаши 
ҳамда унумли фаолият кўрсатиши учун 
оптимал миқдордаги озиқ-овқатга эҳтиёж-
ни таъминлашга эътибор қаратилган. Энди 
эса мутахассислар олдида соғлом ҳаёт ке-
чириш учун илмий асосланган санитария 
меъёрлари ва хилма-хиллигига эришиш 
вазифаси турибди.

БАХТ ЎЗИ НИМАДИР...
Буни Янги ҳаёт тажрибасидан 

ўрганса бўлади
Андижоннинг Хонобод шаҳри тарихи минг йилларга  
бориб тақалади. Қорадарёнинг ўнг соҳилида жойлашган 
бу мўъжаз шаҳар Қўқон хонлиги даврида “Бешкапа” номи 
билан юритилган. Ўзган ва Ўш савдо йўли устида жойлашган 
манзилда карвонлар тўхтаб ўтган. Бугун эса Хонобод 
юртимизнинг обод ва хушманзара шаҳарларидан.

Шарҳ

Қайд этиш керакки, юртимиз тарақ-
қиётининг бир йиллик дастуридаги вази-
фалар, аввало, инсон манфаатларига хиз-
мат қилиши билан аҳамиятлидир. Давлат 
дас тури мамлакатнинг яқин ва узоқ ис-
тиқболига оид ҳужжат бўлгани боис, 
халқ билан бамаслаҳат қабул қилиниши, 
унда фуқароларнинг барча эзгу истакла-
ри, уларга эришишнинг аниқ ечимлари 
акс этиши зарур.

ЁШЛАР БАНДЛИГИНИ ТАЪМИНЛАШ МАСАЛАЛАРИ 
МУ²ОКАМА ¯ИЛИНДИ

Президент Шавкат Мирзиёев 23 февраль куни ёшлар бандлигини 
таъминлаш чора-тадбирлари бўйича йиғилиш ўтказди.

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВ НОМИГА

Ўзбекистон Республикаси Президенти 
Шавкат Мирзиёев Жаноби Олийларига
Ҳурматли Шавкат Миромонович,
Қадрли биродарим,
Аввало, Сизга ўзимнинг самимий саломла-

римни йўллаб, Туркманистон ва Ўзбекистон 
 Республикаси ўртасидаги дўстлик, қардошлик ва 
яхши қўшничилик муносабатларини ривожлан-
тириш ҳамда мустаҳкамлашга қўшаётган улкан 
шахсий ҳиссангиз учун чуқур миннатдорлик 
билдираман.

Сизнинг буюк туркман шоири ва мутафак-
кири Махтумқули Фироғий таваллудининг  
300 йиллигини кенг нишонлаш тўғрисида қа-
бул қилган қарорингиз бунинг яна бир яққол 
 ифодаси бўлди.

Гуманист ва маърифатпарвар шоир сифатида 
ўзининг ижоди ва фалсафий мероси билан ин-
соният маънавий хазинасидан абадий жой олган 
Махтумқули Фироғийнинг жаҳон адабиёти ва ма-
данияти тарихидаги алоҳида ўрни ҳақидаги фикр-
ларингизга тўлиқ қўшиламан. Ва албатта, биз 
 Махтумқулининг туркман ва ўзбек халқларининг 
ўзаро қардошлиги, дўстлиги ҳамда муштарак тақ-
дирлари пойдеворини яратишга қўшган улкан ҳис-
саси тўғрисида ҳамиша чуқур миннатдорлик ва 
 ғурур туйғуси билан гапирамиз.

Ўзбекистон Махтумқулининг ҳаёти ва ижо-
дида алоҳида ўрин эгаллайди. Улуғ шоир Хивада 

Туркман халқининг миллий етакчиси, Туркманистон 
Халқ Маслаҳати Раиси Гурбангули Бердимуҳамедовдан 

Ўзбекистонда Махтумқули Фироғий таваллудининг 
300 йиллигини кенг нишонлаш тўғрисида қарор қабул 

қилингани муносабати билан миннатдорлик мактуби келди
 таълим олиб, Ўзбекистон тарихини жуда яхши ўр-
ганиб, ушбу заминга чинакам меҳр, унинг халқи ва 
анъаналарига катта ҳурмат ва эҳтиром ришталари 
билан боғланди.

Бугунги кунда Махтумқулининг шеърлари ўз-
бек тилида янграётгани, Ўзбекистондаги мактаб 
ва университетларда ўрганилаётгани табиий ҳол-
дир. Худди шу каби Туркманистонда ҳам Алишер 
 Навоий, Мирзо Улуғбек, Мунис Хоразмий каби 
буюк ўзбек шоирлари, аллома ва мутафаккирлари-
ни билишади ва ҳурмат қилишади.

Ишончим комилки, Ўзбекистонда Махтумқули 
Фироғий таваллудининг 300 йиллиги кенг нишон-
ланиши халқларимиз ва давлатларимиз ўртасидаги 
қардошлик ришталари мустаҳкамлигининг, уму-
мий тарихий тақдиримиз, ўзаро ҳамжиҳатлигимиз 
ва жипсликка доимо тайёр эканимизнинг яна бир 
ифодаси бўлади.

Қабул қилган қарорингиз учун яна бир бор мин-
натдорлигимни қабул қилишингизни сўрайман.

Фурсатдан фойдаланиб, Сизга мустаҳкам 
сиҳат-саломатлик, бахт-саодат, давлатчилик ва 
сиё сий фаолиятингизда янги ютуқлар, Ўзбекистон 
халқига эса тинчлик ва равнақ тилайман.

Чуқур ҳурмат билан,

Гурбангули БЕРДИМУҲАМЕДОВ,
туркман халқининг миллий етакчиси, 
Туркманистон Халқ Маслаҳати Раиси 

таклифлар дастурга таҳлилий, аниқлик 
киритиш нуқтаи назаридан хизмат қилга-
нини алоҳида эътироф этиш керак.

ДАВЛАТ ДАСТУРИНИНГ 
МУАЛЛИФИ — ХАЛ¯

сайтларда 2 мингга яқин ахборот ва таҳли-
лий мақолалар жойлаштирилди. Лойиҳа 
билан 4 миллиондан кўпроқ юртдоши-
миз бевосита танишди, 30 мингдан ортиқ 
таклиф ва фикр-мулоҳазалар билдирилди.

Эътирофга молик жиҳати, давлат дас-
тури лойиҳаси юзасидан хорижий мамла-
катлар, хусусан, АҚШ, Германия, Туркия, 
Франция, Корея, Япония, Нидерландия, 
Ирландия, Қозоғистон ва Тожикистонда 
яшовчи ватандошлар иштирокида 25 та 
офлайн, 12 та онлайн ҳамда ижтимоий 
тармоқлар орқали 200 дан ортиқ учрашув 
ва мулоқотлар ташкил этилди.

— Жамоатчилик ва экспертлар муҳо-
камасига кўра, 100 га яқин концептуал 
таклифлар давлат дастурида ўз аксини 
топди, — дейди “Тараққиёт стратегияси” 
маркази ижрочи директори Элдор Туля-
ков. — Бундан ташқари, мингдан ортиқ 

“Ўзбекистон — 2030” стратегиясини 
“Ёшлар ва бизнесни қўллаб-қувватлаш 
йили”да амалга оширишга оид давлат 
дас тури лойиҳаси ҳам 2024 йил 1-15 фев-
раль кунлари strategy.uz, regulation.gov.uz  
веб-порталларида жамоатчилик муҳо-
камасига қўйилди. Давлат дастурининг 
мазмун-моҳияти ҳақида 34 миллион уяли 
алоқа фойдаланувчиларига 566 миллион-
та СМС-хабарнома юборилди. Интернет 

Президентимизнинг жорий йил 21 февралдаги фармони 
билан “Ўзбекистон — 2030” стратегиясини “Ёшлар ва 
бизнесни қўллаб-қувватлаш йили”да амалга оширишга 
оид давлат дастури тасдиқланди. Унда йил номига 
мутаносиб равишда ёшлар ва бизнесни қўллаб-қувватлаш, 
сиёсий-ижтимоий, иқтисодий, суд-ҳуқуқ, экология 
соҳаларида жорий йилда амалга ошириладиган кўламдор 
вазифалар белгиланди.

ҲУжжАТ юРТдоШлАРИМИЗ ТАлАБ, 
ФИкР вА ИсТАклАРИ АсосИдА 

ТАкоМИллАШТИРИлдИ

Дунё аҳолиси билан бирга озиқ-овқатга 
эҳтиёж ҳам ошиб бормоқда. Бундай ҳолатда 
қуйидаги савол туғилиши табиий ҳол: қиш-
лоқ хўжалиги ва табиат неъматлари бу талаб-
ларни таъминлашга қай даражада қодир? 
Мазкур масала узоқ йиллардан буён кун тар-
тибидан тушмай келмоқда. Айни пайтда эса 
аҳамияти сезиларли даражада ошди.

Қишлоқ хўжалиги — инсоннинг ноёб 
фаолияти. Бошқа ҳеч қандай ишлаб чиқа-
риш қишлоқ хўжалигининг ўрнини тўла 

боса олмайди. Яна бир жиҳати: бу фаолият 
замирида асосий ноёб табиий бойликлар 
— ер ва сув ётади. Соҳанинг муваффақият-
ли ривожланиши уларнинг мавжудлиги ва 
ҳолатига боғлиқ.

Бугун табиий ресурслар билан боғлиқ 
вазият кескинлашмоқда. Иқлим ўзгариши-
га оид табиат ҳодисалари эса қиш лоқ хў-
жалигига сезиларли таъсир кўрсатмоқда. 
Кун сайин кўпайиб бораётган дунё аҳоли-
сининг озиқ-овқатга эҳтиёжини қондириш 
мақсадида одамзоднинг бошқа соҳаларда-
ги фаолияти ресурсларга ҳам катта босим 
беради. Шу туфайли қишлоқ хўжалиги 
ерларининг табиий унумдорлиги пасайиб 
бормоқда.

Давоми 2-бетда

МИЛЛИЙ ҒУРУР – 
ВАТАНГА МУҲАББАТ 

ҲОСИЛАСИ

2-2,5 МИНГ ДОЛЛАРЛИК 
МАОШЛИ ИШЛАРГА 

ТАКЛИФЛАР КªПАЙЯПТИ

Давлатимизнинг кучли ижтимоий 
сиёсатида ёшлар энг устувор йўна-
лиш. Уларга сифатли таълим ва касб 
бериш, интилишларини қўллаб-қув-
ватлаш доимий эътиборда. Ҳар бир 
маҳаллада “Ёшлар бандлиги дастури” 
амалга оширилмоқда, “Беш ташаббус 
олимпиадаси”, “Маданият карвони” 
тадбирлари ва турли фестиваллар ўт-
казилмоқда.

Шу йил 21 февралда Президент 
фармони билан “Ўзбекистон — 2030” 
стратегиясини “Ёшлар ва бизнесни 
қўллаб-қувватлаш йили”да амалга 
оширишга оид Давлат дастури қабул 
қилинди. Дастурда ёшлар муаммола-
рини ҳал қилиш ва салоҳиятини юзага 
чиқариш, уларни талаб юқори бўлган 
касб-ҳунарга ўқитиш орқали бандли-
гини таъминлаш бўйича кўплаб вази-
фалар белгиланган.

Бу йил “ёшлар баланси” бўйича 
925 минг йигит-қизнинг бандлигини 
таъминлаш зарур. Шунингдек, кол-
леж, техникум ва олий ўқув юртлари-
ни 300 минг ёш битиради.

Йиғилишда уларни ишга жой-
лаштириш, замонавий касб-ҳунарлар 
ва тадбиркорликка жалб этиш масала-
лари муҳокама қилинди.

Аввало, ёшларнинг бизнес билан 
шуғулланишига қўшимча имкони-
ятлар яратилиши айтилди. Оилавий 
тадбиркорлик дастури доирасида 
ажратилаётган кредитларнинг камида 

40 фоизи шунга йўналтирилади. “Ёш 
тадбиркор” танловлари ўтказилиб, 
ғолиб бўлган бизнес лойиҳа ва ғоялар 
эгалари хорижий давлатларга малака 
оширишга юборилади.

Мутасаддилар янги саноат лойи-
ҳаларида 100 минг, хизматлар соҳа-
сида 150 минг, иш ўринларини ле-
галлаштириш ва ўзини ўзи банд 
қилиш орқали 200 минг нафар йи-
гит-қиз бандлигини таъминлаш 
тўғрисида ахборот берди.

Ҳозирги кунда ёшларбоп истиқ-
болли соҳа бу рақамли технология-
лар. Шу боис, Давлат дастурида “Ҳар 
бир маҳалладан икки нафар дастурчи” 
лойиҳаси белгиланган. Шунингдек, 
бу йил ахборот технологиялари соҳа-
сида 70 минг ёшни банд қилиш режа-
лаштирилган.

Бунинг учун қобилиятли йи-
гит-қизларни аниқлаб, IT-касблар ва 
хорижий тилларни ўрганишига кў-
маклашиш зарурлиги таъкидланиб, 
ҳокимларга тегишли кўрсатмалар бе-
рилди.

Ёшлар ишлари агентлигининг 
“Ибрат фарзандлари” лойиҳаси орқа-
ли 1 миллион нафар ўғил-қиз хори-
жий тилларга бепул ўқитилади. Мак-
таблардаги бўш синф хоналари чет 
тили репетиторлари ва ўқув марказ-
лари учун бепул ижарага берилади. 
Қишлоқ жойларидаги ўқувчиларнинг 
ўзлаштириши юқори бўлган 100 та 

хусусий ўқув марказининг ижара ха-
ражатлари 6 ойгача компенсация қи-
линади.

Шунингдек, хусусий курсларда 
ўқиб, “C-1” сертификатини олган 
ёшларга ўқиш харажатлари, немис, 
француз, корейс, япон ва хитой тил-
лари бўйича эса “B-2” даражаси сер-
тификатини олиш харажатлари қоп-
лаб берилади. Яна бир янгилик — бу 
йил нафақат сертификат олишдаги 
имтиҳон харажати, балки олти ой-
лик ўқиш пули ҳам тўлаб берилади.

“Устоз” лойиҳаси доирасида 250 
минг нафар ёшлар маркетинг, рекла-
ма, электрон савдо, IT-дизайнер каби 
30 та замонавий касбга ўргатилади.

Аҳоли бандлигини таъминлашда 
қишлоқ хўжалигида имкониятлар 
кенг. Олдинги йилларда шу мақ-
садда 200 минг гектар пахта ва 
ғалла майдонлари қисқартирилиб, 
деҳқончилик учун одамларга бўлиб 
берилган эди. Бу йил яна 60 минг 
500 гектар ер ёшларга ажратилиши 
белгиланган.

Бундан самарали фойдаланиш 
учун янги тартиб ўрнатилиши қайд 
этилди. Унга кўра, туман ҳокимла-
ри ерни сув таъминоти яхши жойдан 
ажратишга масъул бўлади. Ҳар бир 
ёшга қанча майдон ажратиш бўйича 
“маҳалла еттилиги” таклиф беради. 
Ер олган ёшлар Агробанкнинг “Фер-
мерлар мактаби”да ҳосилдор экспорт-

боп экинлар етиштиришга ўқитилади. 
Мини-техника, уруғ ва кўчатлар сотиб 
олишга “Ёшлар дафтари” жамғармаси 
ҳамда Фермерлар жамғармасидан суб-
сидия ажратилади. Деҳқон ёшларга 
экспортчи ва қайта ишловчи тадбир-
корлар кооперация асосида бирикти-
рилади. Бундан ташқари, мева-сабза-
вот кооперацияларига банклар орқали 
2 миллиард сўмгача кредит ҳам бери-
лади.

Йиғилишда Ўзбекистон Прези-
дентининг шу йил 18 январдаги 
“Қиш лоқ хўжалигига мўлжалланган 
ер участкаларини ижарага бериш 
тартибини такомиллаштириш бўйи-
ча қўшимча чора-тадбирлар тўғри-
сида”ги фармони ижросига ҳам 
тўхталиб ўтилди. Мазкур фармонда 
156 та туманда 15 минг 626 гектар 
қишлоқ хўжалиги ерлари онлайн 
аукцион савдоларига чиқарилиши 
белгиланган.

Давлатимиз раҳбари ушбу ерларни 
аҳолига яқин, суви ва унумдорлиги 
яхши жойлардан ажратиб, коопера-
ция асосида экспортбоп экинлар экиш 
муҳимлигини таъкидлади. Ҳокимлар-
га қўшимча ерларни ўзлаштириб, иш 
ўринлари учун захира яратиб бориш 
вазифаси қўйилди.

Йиғилишда муҳокама қилинган 
масалалар юзасидан мутасаддилар-
нинг ахбороти эшитилди.

ЎзА

Эндиги вазифа янада масъулиятли — дастур ижроси устидан 
жамоатчилик назоратини таъминлаш. Бу эса ҳар биримиздан 

фаоллик талаб қилади.2 НИГОҲ

Шарҳ

Тошкент шаҳрида ойнинг бир иш куни давомида 
“Автомобилсиз кун” жамоатчилик лойиҳаси 
амалга оширилади. Йўл ҳаракати қоидалари 
бузилиши ҳолати юзасидан юбориладиган 
қарор ва хабарномалар устидан Йўл ҳаракати 
хавфсизлиги хизматига Ягона интерактив давлат 
хизматлари портали орқали электрон мурожаат 
қилиш имконияти яратилади.

Таклифлар миқдори ва салмоғи ҳам жуда 
катта бўлди. Хусусан, уларда био, нано- 
тиббий технологиялар, тиббий суғурта, да-
волаш стандартлари, суд тизими, тирбанд-
ликнинг олдини олиш, давлат харидлари, 
вояга етмаган шахслар билан ишлаш каби 
йўналиш ларга алоҳида эътибор қаратилган. 
Замонавий технологиялардан фойдалан-
ган ҳолда энергия тежамкорлиги, иссиқлик 
тарқатувчи ташкилотларда муқобил энергия 
турларидан фойдаланиш, таълим сифатини 
яхшилаш, сув таъминоти билан боғлиқ маса-
лалар ҳам муҳокамалар жараёнида жамоат-
чилик томонидан илгари сурилди.

Яна бир муҳим жиҳат. Фармон билан 
2024 йил 1 мартдан бошлаб алоҳида ишлаш 
талаб этиладиган, шунингдек, истеъдодли ва 
иқтидорли ёшлар “Ёшлар баланси” асосида 
вазирлик ва идоралар, маҳаллий ижро этув-
чи ҳокимият органлари, давлат иштирокида-
ги корхона-ташкилотлар ҳамда олий таълим 
ташкилотлари раҳбарларига бириктирилади. 
Бунда мазкур раҳбарлар ҳар ойда камида бир 
маротаба ўзига бириктирилган ёшлар билан 
учрашиб, уларнинг муаммоларини ҳал қи-
лиш, ҳуқуқий онги ва маданиятини юксалти-
ришга ҳар томонлама кўмаклашади.

Белгиланганидек, ёшларнинг салоҳияти, 
истеъдоди ва ташаббусларини тўлақонли 
рўёбга чиқариш мақсадида “Беш ташаб бус 
олимпиадаси” доирасида 1 мартдан бошлаб 
маҳалла, таълим муассасалари, корхона ва 
ташкилотлар тизимида мукофот жамғармаси 
600 миллион сўм миқдорида хорижий тиллар 
бўйича танловлар, киберспорт мусобақалари 
ва “Заковат” интеллектуал ўйинлари ўткази-
лади. Касблар танловида ғолиб бўлган ёшлар 
“Ёшлар дафтари” жамғармаси маблағлари 
ҳисобидан жиҳозланган устахона билан таъ-
минланади.

Шунингдек, экология, соғлом турмуш 
тарзини тарғиб қилиш каби ижтимоий аҳа-

Президент ташрифидан сўнг

БАХТ ЎЗИ НИМАДИР...

Жорий йил 15-16 февраль кунлари давла-
тимиз раҳбари Андижон вилоятига ташри-
фи доирасида Хонобод шаҳрининг Янги 
ҳаёт маҳалласида истиқомат қилувчи Са-
лоҳиддин Усмонов хонадонида ҳам бўлди. 

— Эшикдан Президентимиз кириб кел-
ганида, очиғи, ҳаяжондан ўзимни қўярга 
жой тополмай қолдим. Давлат раҳбари 
қаёқдаю, мен қаёқда? Кунига мингта иши, 
елкасида яна шунча ташвиши бор одам, 
ахир. Шунинг учун ҳам Президент билан 
юзма-юз учрашиб, гаплашишни ҳеч қачон 
хаёлимга келтирмаганман. Самимий сўзла-
ри, таклиф ва тавсиялари биз учун, маҳал-
ламиз учун катта шараф бўлди. Қўни-қўш-
ни, қариндош-уруғлар “Худо ёрлақаган 
инсон экансиз, юрт отаси хонадонингизга 
келди-я”, деб ҳавас билан гапирди, — дей-
ди С.Усмонов. — Бу ташрифдан кўнглимиз 
тоғдек кўтарилди. Маҳалламиз одамлари 

ҳаётига ёруғлик олиб кирадиган ўзгариш 
ва яхшиликлар ҳам сўнгги йилларда рўй 
берди. 

Ўзим ҳақимда гапирадиган бўлсам, 
бутун ҳаётим оғир меҳнатда ўтган. 9 фар-
зандли катта оилада улғайдим. 9 ёшимда 

Буни Янги ҳаёт тажрибасидан ўрганса бўлади
Бошланиши 1-бетда

2017-2019 йилларда Хонобод шаҳрини комплекс 
ривожлантириш бўйича дастур ишлаб чиқилиб,  
3200 дан зиёд лойиҳа ижросига киришилди. Бунинг учун 
500 миллиард сўмлик маблағ йўналтирилди. жумладан, 
“Хонобод” сиҳатгоҳи қурилиб, фойдаланишга топширилди. 
Уч минг сайёҳга мўлжалланган мингдан ортиқ дам олиш 
уйлари, меҳмонхоналар, хизмат кўрсатиш иншоотлари ва 
“Ёшлар маркази” барпо этилди. 

миятга молик 100 та волонтёрлик лойи ҳаси 
бўйича биринчи босқичда базавий ҳисоблаш 
миқдорининг 200 баробаригача маблағ тан-
лов асосида ажратилади.

Оилавий тадбиркорлик дастури доира-
сида ажратилаётган кредитларнинг камида 
40 фоизи ёшлар тадбиркорлигини ривож-
лантиришга йўналтирилади.

Ёшлар ўртасида тадбиркорликни кенг 
омма лаштириш ва бизнес билан шуғулланиш-
га қўшимча имкониятлар яратиш мақсадида 
2024 йил 1 июндан бошлаб “Ёш тадбиркор” 
танловлари ўтказилади. Танловнинг Респуб-
лика босқичида саралашдан ўтган ҳар бир 
лойиҳага базавий ҳисоблаш миқдорининг 1000 
баробаригача миқдордаги имтиёзли кредитлар 
ажратилади ва кредит ставкасининг 50 фоизи 
қоплаб берилади.

“Ёшлар дафтари” жамғармаси маблағла-
ридан ёшларни чет тиллари ва касб-ҳунар-
га ўқитиш мақсадларига йўналтирилади. 
Ёшларни замонавий касбларга ўқитиш бўйи-
ча “Устоз” махсус платформаси ишга туши-
рилиб, дастлабки босқичда мазкур платформа 
орқали 150 минг йигит-қиз қамраб олинади.

Шунингдек, “Қизлар академияси” плат-
формаси ишга туширилиб, ёш хотин-қиз-
лар тадбиркорлик, маркетинг, график-ди-
зайн каби замонавий касбларга ўргатилади 
ва улар учун турли танловлар ўтказила-
ди. 2024 йил 1 мартдан бошлаб “Ҳар бир 
маҳалладан икки нафар дастурчи” дастури 
жорий этилади.

Фармонда “Бизнесни қўллаб-қувватлаш 
дастури” доирасида 2024 йил якунига қадар 
камида 200 мингта янги тадбиркорлик субъ-
екти, жумладан, 90 мингта корхона ва 110 
мингта якка тартибдаги тадбиркорлар фаоли-
ятини йўлга қўйиш, янги иш ўринлари яра-
тиш орқали 5 миллион аҳолининг бандлиги-
ни таъминлаш вазифалари белгиланди.

2024 йил 1 июлдан бошлаб нуфузли 
халқаро брендлар билан ишлаб чиқаришни 
бошлаётган корхоналарга бир қатор имтиёз-

лар берилади. Хусусан, халқаро стандартлар, 
экологик сертификатлаш харажатлари қоплаб 
берилади ва зарур барча хомашё божхона 
божидан озод этилади. Йирик брендлардан 
жалб қилинган технолог, дизайнер, марке-
толог каби мутахассислардан Ўзбекистонда 
ишлаганлик учун тўловлар ундирилиши бе-
кор қилинади.

— Давлат дастурида белгиланаётган барча 
тадбирлар харажатлари учун давлат бюдже-
тидан қарийб 30 триллион сўм маб лағ йўнал-
тирилиши кўзда тутилмоқда, — дейди Иқти-
содиёт ва молия вазири ўринбосари Отабек 
Фозилкаримов. — Шундан 15 триллион сўми 

ижтимоий соҳага йўналтирилади. Барқарор 
иқтисодий ўсиш орқали аҳоли фаровонли-
гини таъминлаш йўналиши доирасида ялпи 
ички маҳсулот ўсиш суръатини олти фоиздан 
кам бўлмаган даражада, шундан инвестиция-
ларни эса ЯИМ ҳажмига нисбатан камида 30 
фоиз бўлиши бўйича барча чоралар кўрила-
ди.

Иқтисодий тармоқларда 18 миллиард дол-
ларлик 309 та йирик лойиҳа ишга тушири-
лиши таъминланади. Жорий йил 1 апрелдан 

бошлаб давлат инвестиция дастурлари дои-
расида марказлашган манбалар ҳамда ДХШ 
ҳисобидан амалга ошириладиган йирик 
лойи ҳаларга саноат корпорацияси талаблари 
жорий этилади.

Фармонда кўзда тутилган муҳим ян-
гиликдан яна бири — 2024 йил 1 майдан 
бошлаб фуқаролар ва тадбиркорлик субъ-
ектлари учун мажбурий тўловлар ва йиғим-
ларни фақатгина қонунда белгилаш амали-
ёти жорий этилади.

“Ўзбекистон — 2030” стратегиясини 
“Ёшлар ва бизнесни қўллаб-қувватлаш йи-
ли”да амалга оширишга оид давлат  дастури 

доирасида жорий йилга мўлжалланган йўна-
лишлар кесимидаги амалий тадбирлар ре-
жалари, 2024 йилда йўналишлар кесимида 
ишлаб чиқиладиган норматив-ҳуқуқий ҳуж-
жатлар лойиҳалари рўйхати, йўналиш лар ке-
симида 2024 йилга мўлжалланган мақсадли 
кўрсаткичлар тасдиқланди.

Таъкидлаш керакки, дастур ҳар бир ин-
сонга ўз салоҳиятини рўёбга чиқариш учун 
муносиб шароит яратишга қаратилган, ушбу 
мақсадда 2024 йилда Президент ва ихти-

сослаштирилган мактабларнинг билимни 
баҳолаш тизими қўшимча 1000 та умумий 
ўрта таълим муассасасида жорий қилиниб, 
фанлардаги амалий машғулотлар улуши 60 
фоизгача оширилади.

Шу билан бирга, 7,5 минг ёш замонавий 
касбларга ўқитилади, халқаро имтиҳон ти-
зимларида чет тиллари бўйича юқори балл 
олган 6 минг нафар йигит-қизнинг имтиҳон 
харажатлари қоплаб берилади.

— Давлат дастурида 518 та умумтаълим 
мактаби реконструкция қилиниши, 30 та мак-
таб янгидан барпо этилиши белгиланди, —  
дейди Мактабгача ва мактаб таълими вазири 
ўринбосари Сардор Ражабов. — Бундан ташқа-
ри, жорий йилдан менежерлик сертификати 
бўйича директорларни ўқитиш ва тайинлаш 
амалиёти йўлга қўйилади.

2024-2025 ўқув йилидан бошлаб Қо-
рақалпоғистон Республикаси, вилоятлар ва 
Тошкент шаҳрининг 1 тадан туман (шаҳар)
ида синов тариқасида “Менинг мактабим” 
лойиҳаси йўлга қўйилади. Унга кўра, дав-
лат бюджети маблағлари ҳисобидан мактаб-
ларга базавий ҳисоб лаш миқдорининг 150 
баробарида маблағ ажратилиб, 5-11-синф 
ўқувчилари танловига асосан, электрон 
дос ка, компьютер, спорт жиҳозлари, китоб-
лар каби зарур товарлар олинади.

1 сентябрдан бошлаб Қашқадарё ва Сур-
хондарё вилоятларида тажриба-синов та-
риқасида умумий ўрта таълим мактабларига 
олис ҳудудлардан қатнайдиган ўқувчилар 
учун аутсорсинг асосида бепул автобуслар 
қатнови йўлга қўйилади.

Белгиланганидек, йил якунига қадар эҳти-
ёждан келиб чиқиб, Тошкент ва Нукус шаҳар-
ларида камида биттадан оғир гематологик, 
онкологик ва клиник иммунологик касаллик-
лари бор беморларга паллиатив ёрдам кўр-
сатувчи хоспислар ташкил этилади. Соҳани 
рақамлаштириш ишлари жадаллаштирила-
ди. Ижтимоий ҳимояга муҳтож фуқароларни 
қўллаб-қувватлаш тизими янада такомил-
лаштирилади.

40 ва ундан катта ёшдаги 6,7 миллион аҳо-
ли орасида юрак қон-томир, қандли диабет, 
ўпканинг сурункали обструктив касалликла-
ри хавфини аниқлаш бўйича профилактик 
кўриклар ташкил этилади.

Фармондан давлат иштирокидаги кор-
хоналар фаолиятида очиқлик даражасини 

кескин ошириш ва корпоратив бошқарувни 
янада такомиллаштириш, маҳаллий ишлаб 
чиқарувчиларни қўллаб-қувватлаш, экспорт 
ҳажмини кўпайтириш билан боғлиқ вазифа-
лар ҳам ўрин олган.

Энг муҳими, жорий йилда “Яшил ма-
кон” умуммиллий лойиҳаси доирасида ка-
мида 200 миллион туп манзарали ва мевали 
дарахт ҳамда буталар экилади, 444 та яшил 
боғлар барпо этилади. Шу билан бирга,  
1 мартга қадар сув каналларини реконструк-
ция қилиш ишларига Давлат бюджетидан қў-
шимча ажратилган 500 миллиард сўм маблағ 
доирасида камида 1,5 минг километр йирик 
каналларни бетонлаш ишларини якунлаш 
белгиланган.

Таъкидлаш жоизки, мамлакатимизда 
чанг бўронларига қарши курашиш ва унинг 
салбий оқибатларини юмшатиш мақсадида 
бир қатор чекловлар жорий этилади. Жум-
ладан, 500 ва ундан ортиқ квадрат метрлик 
қурилиш майдонларида ҳавога чанг кўта-
рилишини бартараф этиш, Тошкент шаҳри-
да юк ташиш учун мўлжалланган, рухсат 
этилган тўла вазни 10 тоннадан юқори бўл-
ган автотранспорт воситаларининг ҳара-
катини тиғиз вақт оралиқларида тақиқлаш 
бўйича чоралар кўрилади. 

Тошкент шаҳрида ойнинг бир иш куни 
давомида “Автомобилсиз кун” жамоатчилик 
лойиҳаси амалга оширилади. Йўл ҳаракати 
қоидалари бузилиши ҳолати юзасидан юбо-
риладиган қарор ва хабарномалар устидан 
Йўл ҳаракати хавфсизлиги хизматига Ягона 
интерактив давлат хизматлари портали орқа-
ли электрон мурожаат қилиш имконияти яра-
тилади.

Хулоса қилиб айтганда, фармон билан 
тасдиқланган давлат дастурининг муаллифи 
халқ. Сабаби, ҳужжат халққа хизмат қилиш-
га қаратилган ва у юртдошларимиз талаб, 
таклиф ва истаклари асосида такомиллашти-
рилди.

Эндиги вазифа янада масъулиятли — дас-
тур ижроси устидан жамоатчилик назорати-
ни таъминлаш. Бу эса ҳар биримиздан фаол-
лик талаб қилади.

Лутфулла ХАЙРУЛЛАЕВ,
журналист

ДАВЛАТ ДАСТУРИНИНГ МУАЛЛИФИ — ХАЛ¯
ҲУжжАТ юРТдоШлАРИМИЗ ТАлАБ, ФИкР вА 

ИсТАклАРИ АсосИдА ТАкоМИллАШТИРИлдИ

онасиз қолганман. Етишмовчиликдан, бола 
бўлсак-да, отамга қарашардик. Муштдай 
жонимиз билан ҳамма ишни қилиб қилиб 
кетаверардик. 

Бугун эса, мана, давлатимиз томонидан 
яратиб берилган шароитлар туфайли ўз 

ҳовлимизда оилавий тадбиркорликни йўл-
га қўйдик. Қўзиқорин етиштирамиз. Олт-
мишдан ортиқ одамни ишли қилдик. Бирим 
мингга айланиб, ўзимдан орттириб, кўплаб 
юртдошларимга ҳам нафим тегяпти. 

Мақолани тайёрлаш жараёнида С.Усмо-
новнинг беш тилда бемалол сўзлаша ола-
диган 30 ёшли ўғли Жамшидбек Усмонов 
билан суҳбатлашдик. У мактабни тугатга-
нидан сўнг Хитойда таҳсил олган. Қўзиқо-
рин етиштириш ғоясини ҳам уйдагиларга 
айнан у тавсия қилган. 

Бугун Жамшид нуфузли компанияда ме-
нежер бўлиб ишлайди. Икки фарзанднинг 
отаси. Давлатимиз раҳбари билан учрашув 
унга ҳам яна бир янги ғоя берди. Хонобод-
да хорижий тиллар бўйича ўқув маркази 
очишни режалаштиряпти. 

Ҳа, бугун одамларнинг дунёқараши 
ўзгарди, ҳаракат қилса, барака келишини 

англаб етди. Ҳовлисининг ҳар қаричидан 
унумли фойдаланадиганлар сафи кен-
гаймоқда. Масалан, ихчамгина ёпиқ бир 
жойда қўзиқориндан миллионлаб сўм 
даромад топиш бошқалар ўрганса, ўрнак 
олса арзигулик тажриба. Президентимиз 
Усмоновлар хонадонига ташрифи чоғида 
бундай омилкорликни маъқуллаб, ушбу 
тажрибани оммалаштириш лозимлигини 
таъкидлади: “Биз биринчи кундан халқ 
билан мулоқот, халқни рози қилишга 
киришганмиз. Шунинг учун маҳалла 
тизимини биринчи бўғин сифатида ри-
вожлантиряпмиз. Маҳалла — фуқаро-
лик жамиятининг асоси. Бу халқнинг 
дарди, овози, дегани. Маҳалладаги 
давлат вакиллари берилган ваколат 
ва маблағлардан фойдаланиб, дунёқа-
рашини ўзгартириб, одамларни рози 
қилиши керак. Ишонаманки, Янги 
ҳаёт маҳалласи Ўзбекистонга намуна 
бўлади”.

— Маҳалламизга бугун кўпчиликнинг 
ҳаваси келяпти. Президентимиз маҳал-
ламизга бежиз ташриф буюрмади, —  
дейди “Янги ҳаёт” маҳалла фуқаролар 
йиғини раиси Азизахон Абдуқаҳҳорова. —  
Биргина маҳалламиз мисолида бутун 
бир тизим таҳлил қилинди, маҳалла инс-
титутининг ишлаш механизмлари бирма- 
бир белгилаб берилди. Ташриф даво-
мида маҳалламизни мамлакатга намуна 
қилиш топшириғи берилди. Бу эса янги 

ҳаётликлар қалбида ифтихор туйғусини 
жўштирди. Маҳалла еттилиги механиз-
мининг ишлаши бўйича Андижон тажри-
баси бунда дастур уламал бўлиши керак-
лиги ҳам алоҳида таъкидланди. 

Айниқса, давлатимиз раҳбарининг “Ҳар 
бир маҳалланинг ўз имкониятлари, анъ-
аналари, одамларнинг хоҳиш-истакла-
ри бор. Маҳалла уюшмаси ва иқтисодий 
комплекс вакиллари уларни аниқлаб, 
қўллаб-қувватласа, аҳолини банд қи-
лиш, даромад манбаи яратиш мумкин. 
Шунинг учун ҳамма масъулларни қуйи 
бўғинга тушириб, ҳудудларни маҳалла-
бай ривожлантиришга эътибор қаратяп-
миз”, деган сўзлари маҳалла ва фуқаролар 
муштараклигини ҳамда маҳалла давлатга 
жуда катта фойда келтиришини барчамизга 
теранроқ англатди.

Чиндан ҳам маҳалла еттилиги тизими-
нинг татбиқ этилиши етти марта ўйлаб, 
бир кесилган жуда муҳим стратегиядир. 
Кундан-кун чирой очиб, кўркамлашиб 

 бораётган Хонобод илгари қандай бўлган 
эди? Ҳа, илгари Ўзбекистонда бўла туриб, 
хонободликлар шаҳар чегарасидан паспорт 
билан ўтарди.

Қўшни давлат билан алоқалар узилган, 
ўз жигарини кўришга бориш у ёқда тур-
син, ҳатто тўю-маъракасига ҳам боролмай 
қолган эди. Баъзан бир қориндан талашиб 
тушганлар учун дийдор қиёматга қолди. 
Бунинг устига шаҳар узоқ йиллар ёпиқ 
ҳудуд бўлгани учунми, саноати ривожлан-
май, кўплаб объектлар ҳувиллаб ётганди. 

Давлатимиз раҳбари 2017 йил 2 июн-
да Хонободга ташриф буюриб, ижти-
моий-иқтисодий шароит билан танишиб, 
вазиятни тубдан яхшилаш бўйича қатор 
чора-тадбирларни белгилаб берди. Шун-
дан сўнг 2017-2019 йилларда Хонобод 
шаҳрини комплекс ривожлантириш бўйи-
ча дастур ишлаб чиқилиб, 3200 дан зиёд 
лойиҳа ижросига киришилди. Бунинг учун 
500 миллиард сўмлик маблағ йўналтирил-
ди. Жумладан, “Хонобод” сиҳатгоҳи қури-
либ, фойдаланишга топширилди. Уч минг 
сайёҳга мўлжалланган мингдан ортиқ дам 
олиш уйлари, меҳмонхоналар, хизмат кўр-
сатиш иншоотлари ва “Ёшлар маркази” 
барпо этилди. 

Охирги йиллардаги изчил ислоҳотлар 
эпкини ва яхши қўшничилик сиёсати нати-
жасида Хонобод обод ва кўркам қиёфа касб 
этди. Энг асосийси эса аҳолининг турмуш 
даражаси кун сайин яхшиланиб бормоқда. 

Инсоннинг яхши яшаши учун бошпана-
си, ширингина оиласи, касб-кори ва ундан 
келадиган баракаси бўлса, аслида, бахт де-
гани шу! Хонободликлар ҳам юртимизда 
эсаётган эркинлик ва бунёдкорлик шабада-
сида яшнаб, ҳар бир кунидан рози бўлиб, 
фаровон ҳаёт нашидасини сурмоқда.

Гуличеҳра ДУРДИЕВА,
 “Янги Ўзбекистон” мухбири

Камбағалликни қисқартириш ва бандлик вазирлиги маълумотига кўра, 2024 йилда биргина 
Кореяга ишга юбориш учун илк бор 100 минг нафар номзод танловларга жалб қилинади. 

Танлов ишлаб чиқариш, қишлоқ хўжалиги, хизмат кўрсатиш (меҳмонхона ва ошхона), 
қурилиш соҳаларида меҳнат қилмоқчи бўлган фуқароларни қамраб олади. Маошлар ўртача 

2000-2500 доллар бўлиши айтилмоқда.
2024 йил 24 февраль, 40-сонyuz

2022 йилда ташкилий тартибда хорижий 
давлатга ишга жойлаштирилган 
фуқароларнинг 40 фоизи ривожланган ва 
иш ҳақи юқори бўлган (1,2-2,5 минг АҚШ 
доллар.) давлатларга юборилган бўлса, 2023 
йилда бу кўрсаткич 62 фоизга етказилди. 
Хусусан, илк бор 2 мингга яқин фуқаро Буюк 
Британияга, 500 нафарга яқини Германияга 
юборилди. 

Аслида, меҳнат миграцияси ривожланаётган 
давлатларга хос, иқтисодий жиҳатдан самарали 
йўналиш ҳисобланади. Нима учун аслида, деяп-
миз? Чунки айрим давлатларнинг ишсизлик-
ни тан олмаслиги ортидан ноқонуний меҳнат 
миграцияси ривожланади, пировардида эса, 
ишчилар ҳақ-ҳуқуқлари топталиши, одам сав-
доси каби муаммолар келиб чиқади. Меҳнат 
миграциясининг давлат томонидан ташкил-
лаштирилиши эса юқоридаги каби нохуш ҳо-
латларнинг олдини олибгина қолмай, ишчининг 
бирор касб-ҳунарни пухта ўзлаштириши, унинг 
хавфсиз меҳнат шароитида ишлаши ва албатта, 
шунга яраша даромадга эга бўлишини кафолат-
лайди. 

Шу боис ҳам мамлакатимизда хавфсиз, тар-
тибли ва қонуний меҳнат миграцияси тизимини 
жорий қилиш, хорижда ишлаётган юртдошла-
римизни ҳар томонлама қўллаб-қувватлаш, 
уларнинг муаммо ва эҳтиёжларини ўрганиш 
ҳамда ҳал қилишга алоҳида эътибор қаратил-
япти.

Кейинги йилларда тизим фаолияти доираси-
да меҳнат миграцияси географиясини кенгайти-
риш, касб-ҳунар ва чет тилларига ўқитиш орқа-
ли фуқароларни хорижда вақтинчалик меҳнат 
фаолиятини амалга оширишига кўмаклашиш, 
уларга ҳуқуқий ва моддий ёрдам кўрсатиш, хо-
риждан қайтган меҳнат мигрантлари бандлиги-
ни таъминлаш борасида салмоқли ишлар амал-
га оширилди.

Камбағалликни қисқартириш ва бандлик ва-
зирлиги маълумотига кўра, 2024 йилда биргина 
Кореяга ишга юбориш учун илк бор 100 минг 
нафар номзод танловларга жалб қилинади. Тан-
лов ишлаб чиқариш, қишлоқ хўжалиги, хизмат 
кўрсатиш (меҳмонхона ва ошхона), қурилиш 
соҳаларида меҳнат қилмоқчи бўлган фуқаро-
ларни қамраб олади. Маошлар ўртача 2000-
2500 доллар бўлиши айтилмоқда.

Ташқи меҳнат миграцияси агентлиги эса 
хорижий иш берувчилар билан ҳамкорликда 
Германияда ёши 18-35 орасида бўлган талаб-
горлар учун ҳамшира, юк автомобили ҳайдов-
чиси, юк ва қишлоқ хўжалиги автомобилларини 
таъмирлаш, меҳмонхона, ресторан, туризм, ҳу-
нармандчилик, мехатроника, қурилиш ва бошқа 
соҳаларга хизмат кўрсатиш учун 50 мингта бўш 
иш ўрни ҳақида эълон берди. Агентликка кўра, 
рўйхатдан ўтган номзодлар немис тили курсла-
рида ўқитилади. 

Айни пайтда ижтимоий тармоқларда шу 
каби эълонларга тез-тез кўзимиз тушяпти. Ал-
батта, иш берувчи давлатлар географияси кен-
гайгани яхши. Лекин меҳнат мигрантларининг 
чет элларда ҳақ-ҳуқуқларини кафолатлаш, хо-
рижда ишлаётган юртдошларимиз ва уларнинг 
оиласини қўллаб-қувватлаш мақсадида жорий 
қилинган имтиёзлар кўламини кенгайтириш, 
хавфсиз, тартибли ва қонуний меҳнат миграция-
си тизимини йўлга қўйиш, уларнинг хавфсизли-
гини таъминлаш ҳам муҳим аҳамиятга эга.

Қувонарлиси, бугун айни йўналиш билан 
боғлиқ вазият тубдан ўзгарди. Бу  фуқаролари-
мизнинг чет элда ишлаши учун шароитлар яра-
тиш, уларнинг ҳақ-ҳуқуқларини ҳимоя қилиш, 
кафолатли меҳнат бозори билан таъминлаш, 
юртимизга қайтиб келгандан кейинги тақдири-
га бефарқ бўлмаслик каби саъй-ҳаракатларда 
намоён бўлмоқда.

“Ўзбекистон — 2030” стратегиясида ҳам 
хавфсиз, тартибли ва қонуний меҳнат мигра-
циясини таъминлаш ҳамда самарали миграция 
сиёсатини юритиш борасида Камбағалликни 
қисқартириш ва бандлик вазирлиги ҳузуридаги 

Инсон қадри учун 

Ташқи меҳнат миграцияси агентлиги зиммасига 
қатор вазифалар юклатилган.

Мазкур йўналишда амалга оширилаётган 
ишлар, бу борада фуқароларимизга яратила-
ётган енгиллик ва имтиёзлар, истиқболдаги 
вазифалар хусусида Ташқи меҳнат миг-
рацияси агентлиги бошлиғи Жаҳонгир 
 ХУДОЙХЎЖАЕВ билан суҳбатда бўлдик.

— Хорижий давлатларнинг меҳнат бозори 
эҳтиёжларини ўрганиш, энг кўп талаб этила-
диган касбий мутахассислик ларни аниқлаш 
ва фуқароларни ушбу мутахассисликларга 
йўналтириш мазкур соҳанинг энг устувор 
вазифалари сирасига киради. Айтингчи, бу 
борада қандай ишлар амалга ошириляпти?

— Аввало шуни таъкидлаш жоизки, ти-
зимда амалга оширилаётган муҳим чора-тад-
бирлар, биринчи навбатда, хавфсиз, тартибли ва 
қонуний меҳнат миграцияси тизимини жорий 
қилиш, хорижда ишлаётган юртдошларимиз-
ни ҳар томонлама қўллаб-қувватлаш, уларнинг 
муаммо ва эҳтиёжларини ўрганиш ҳамда ҳал 
қилиш бўйича янги тизим, янгича ёндашувлар-
ни жорий этишга хизмат қилиши билан аҳами-
ятлидир.

Ташқи меҳнат миграцияси йўналишининг 
ижтимоий-иқтисодий аҳамияти, яъни муҳимлик 
даражасидан келиб чиқиб, ҳар йили ушбу йўна-
лишдаги ишлар сифатини оширишга қаратил-
ган вазифалар белгиланади. Буни “Ўзбекистон 
— 2030” стратегиясини “Ёшлар ва бизнесни 
қўллаб-қувватлаш йили”да амалга оширишга 
оид давлат дастури тўғрисидаги Ўзбекистон 
Республикаси Президенти фармонидан ўрин 
олган вазифалар мисолида ҳам кўриш мумкин.

Жумладан, давлат дастурига мувофиқ, ташқи 
меҳнат миграцияси тизимини такомиллашти-
риш, хорижда меҳнат фаолиятини юритаётган 
фуқароларга ҳар томонлама кўмак кўрсатиш 
мақсадида ноқонуний ташқи меҳнат миграция-
си ва одам савдосига қарши курашиш соҳасида 
халқаро ҳамкорлик янада ривожлантирилади. 
Ташқи меҳнат миграциясини диверсификация 
қилиш доирасида хорижий давлатлар билан 
янги меҳнат бозорларига чиқиш ва мазкур йўна-
лишдаги тартиб-таомилларни соддалаштириш 
бўйича ҳам ҳамкорлик жадаллаштирилади.

Бунинг учун Халқаро миграция ташкилоти, 
Халқаро меҳнат ташкилоти, БМТнинг Инсон 
ҳуқуқлари бўйича Олий комиссари бошқарма-
си, Жаҳон банки каби ташкилотлар билан ноқо-
нуний ташқи меҳнат миграцияси ва одам сав-
досига қарши курашиш соҳаларида ҳамкорлик 
меморандумларини имзолаш, хорижий томон 
билан ишга жойлаштириш бўйича келишувлар 
сонини ошириш, хорижда ишлаш истагида бўл-
ган фуқаролар, айниқса, аёллар ва ёшларни чет 
элга чиқишдан олдин мослаштириш, хорижий 
тилларга ва касб-ҳунарга ўқитиш ҳамда ишга 
жойлашишига кўмаклашиш каби вазифалар 
белгиланган.

Умуман олганда, давлат дастурида белги-
ланган вазифалар ташқи меҳнат миграцияси 

йўналишида амалга оширилаётган ишларнинг 
мантиқий давоми сифатида янги самарадорлик 
кўрсаткичларига эришиш учун асос бўлиши би-
лан аҳамиятлидир.

Ўтган йили ҳам давлат дастури, йўналиш-
га доир бошқа ҳужжатлардан келиб чиқадиган 
вазифалар доирасида тегишли чора-тадбирлар 
режаси ишлаб чиқилиб, изчиллик билан амалга 
оширилди.

Қайд этиш керак, 2023 йил бошидан халқаро 
ташкилотлар билан белгилаб олинган истиқбол-
даги вазифалар, хусусан,  Миграция масалалари 
бўйича халқаро ташкилотнинг Ўзбекистонда-
ги ваколатхонаси вакиллари билан “Марказий 
Осиёда меҳнат миграциясини 2022-2026 йил-
ларда амалга ошириш дастури”, “Буюк Брита-
нияга мавсумий ишчиларни ташкилий ёллаш 
дастурлари бўйича Ўзбекистон ва Буюк Бри-
тания манфаатдор томонлари ўртасида ҳамкор-
ликни ривожлантириш” лойиҳаси доирасидаги 
ишлар самарали амалга оширилди. 

Бундан ташқари, Миграция масалалари 
бўйи ча халқаро ташкилот билан 2023-2024 йил-
ларга мўлжалланган “Ўзбекистон Респуб ликаси 
фуқаролари учун Буюк Британияга хавфсиз 
миг рацияга кўмаклашиш” ҳамда 2023-2026 
йилларга мўлжалланган “Миграция соҳасидаги 
дастурлар учун минтақавий таҳлил ва далил-
лар” номли янги лойиҳалар амалга оширил-
моқда. Шунингдек, “Ўзбекис тон Республикаси 
ва Қатар давлати ўртасида ишчиларни жалб 
қилиш бўйича ҳамкорлик тўғрисида келишув” 
имзоланди.

Ҳукумат қарори асосида ташкил топган хо-
рижий сармоя иштирокидаги хорижий ишчи 
кучини ёлловчи 68 та корхонада ишлаш учун 
қарийб 1,6 минг хорижий  фуқароларга меҳнат 
фаолияти ҳуқуқи тасдиқномаси расмийлашти-
риб берилди.

Камбағалликни қисқартириш ва бандлик ва-
зирининг Латвия, Саудия Арабистони, Жанубий 
Корея, Германия, Исроил каби давлатларнинг 
мамлакатимиздаги элчилари билан бўлиб ўтган 
учрашувларида меҳнат миграция си масалалари 
муҳокама этилгани миграция географиясини 
кенгайтириш, ривожланган давлатлар меҳнат 
бозорига фуқароларимизни ишга жалб қилиш 
имконини бермоқда.

— Ўтган йилги давлат дастури доирасида 
бажарилган ишларга ҳам тўхталиб ўтсангиз.

— Стратегиянинг “Хавфсиз ва тинчлик-
севар давлат” тамойилига асосланган сиёсат-
ни изчил давом эттириш” бўлими 95-бандида 

 белгиланган мақсад ва вазифаларни 2023 йил-
да амалга ошириш чора-тадбирлари ижросини 
ташкил этиш мақсадида тизимли ишлар амалга 
оширилди.

Бу борада, энг аввало, ноқонуний меҳнат 
миграцияси ва одам савдосига қарши курашиш 
соҳасида халқаро ҳамкорликни янада ривож-
лантиришга алоҳида эътибор қаратилди. Шу 
билан бирга, ташқи меҳнат миграциясини ди-
версификация қилиш доирасида хорижий дав-
латлар билан янги меҳнат бозорларига чиқиш 
ва мазкур йўналишдаги тартиб-таомилларни 
соддалаштириш бўйича ҳамкорлик жадал-
лаштирилди. Ташқи меҳнат миграцияси тизи-
мини такомиллаштириш, хорижда ишлаётган 
фуқароларга ҳар томонлама кўмак кўрсатиш, 
ватандошларни қўллаб-қувватлаш, улар билан 
доимий мулоқот тизими жорий этилди.

Ўтган йилда 24 та хорижий давлатнинг 400 га  
яқин йирик иш берувчи ташкилотлари ва рек-
рутинг агентликлари билан ташқи меҳнат миг-
рацияси соҳасида ҳамкорлик қилиш бўйича 
музокаралар олиб борилди. Натижада Ўзбекис-
тондан ишчи кучини жалб қилиш бўйича иш бе-
рувчи ва рекрутинг агентликлари билан 118 та  
шартнома имзоланишига эришилди. Иқтисо-
диёти ривожланган давлатлар билан ўтказил-
ган музокаралар самараси ўлароқ, Агентлик 
билан ҳамкорлик келишуви имзолаган мазкур 
иш берувчи ва рекрутинг агентликларининг 100 
мингдан ортиқ бўш иш ўринлари аниқланди. 60 
мингта бўш иш ўрнига талабнома олинди. Шу 
асосида 38 минг 400 дан ортиқ фуқаронинг хо-
рижий давлатларга ташкилий ва манзилли тар-
тибда ишга жойлашишига кўмаклашилди.

2022 йилда ташкилий тартибда хорижий 
давлатга ишга жойлаштирилган фуқароларнинг 
40 фоизи ривожланган ва иш ҳақи юқори бўлган 
(1,2-2,5 минг АҚШ доллар.) давлатларга юбо-
рилган бўлса, 2023 йилда бу кўрсаткич 62 фо-
изга етказилди. Хусусан, илк бор 2 мингга яқин 
фуқаро Буюк Британияга, 500 нафарга яқини 
Германияга юборилди. Жанубий Кореяга юбо-
рилган фуқаролар сони 1,5 баробарга кўпайиб, 
4,9 мингга етди.

Бундан ташқари, меҳнат миграцияси соҳа-
сида ҳамкорлик қилиш мақсадида хорижий 
давлатларнинг ваколатли ташкилотлари билан 
олтита меморандум имзоланди.

Айни кунгача Ташқи меҳнат миграцияси 
агентлиги билан ҳамкорлик келишувига эга иш 
берувчи ва рекрутинг агентликлари сони 268 та-
ни ташкил этиб, улар тўғрисидаги  маълумотлар 

“labor-migration” дастурий мажмуа сининг иш бе-
рувчилар реестрига киритилди.

Бугунги кунда хорижда ишлаш истаги-
да бўлган фуқароларнинг касбий малакаси 
ва япон тилини билиш даражасини баҳолаш 
бўйича Япониянинг “Prometric” ташкило-
ти фаолият юритмоқда, инглиз тили бўйи-
ча билимини баҳоловчи бир нечта тизим  
(IELTS, TOEFL, B2 FIRST, C1 ADVANCED) мав-
жуд, немис тилини баҳолаш Тошкентдаги Гёте 
институтида йўлга қўйилган бўлиб, 2023 йилда 
Германиянинг “High Standart Personal Service 
GmbH” компанияси билан ҳамкорликда “ÖsD” 
сертификатлаштириш маркази очилди.

Шунингдек, рус тилини билиш даражаси-
ни баҳолаш бўйича Тошкент шаҳрида Россия 
халқлар дўстлиги университети, Пушкин ҳамда 
Герцен номидаги университетлар ваколатхона-
лари фаолияти йўлга қўйилган.

2023 йил 7 июль куни “Янги Ўзбекистон — 
ижтимоий давлат” мавзусида ташкил этилган 
халқаро конференциянинг “Халқаро меҳнат 
бозорининг глобаллашуви жараёнида Ўзбекис-
тоннинг ўрни ва истиқболлари” масалаларига 
бағишланган сессиясида мамлакатимиз меҳнат 
миграцияси соҳасидаги имкониятлари тақдим 
этилиб, хорижий давлатлар иш берувчилари би-
лан 6 та меморандум имзоланди.

— Бугунги меҳнат бозори таҳлили ва де-
мографик жараён қандай?

— Статистик маълумотга кўра, Ўзбекис-
тонда доимий аҳоли сони 36 миллиондан ош-
ган. Меҳнат бозори тадқиқотлари  институти 
маълумотига кўра эса, меҳнат ресурслари сони 
ўртача 19,7 миллион, иқтисодий фаол аҳоли 
сони 15,1 миллион, иқтисодиёт тармоқларида 
банд бўлганлар 13,9 миллион, шундан расмий 
секторда 6,3 миллион ҳамда норасмий сектор-
да 5,5 миллион кишига тўғри келади. Ишга 
муҳтож бўлганлар 1,2 миллион кишини, ишсиз-
лик даражаси ўртача 8,1 фоизни ташкил этган.

Амалдаги субсидия ҳисобига меҳнат миг-
рантларига тақдим этилаётган суғурта полиси 
самарадорлигини ошириш мақсадида 10 дан 
ортиқ суғурта компаниялари ўртасида очиқ тан-
лов ўтказилди ва танлов ғолиби билан бир йил-
лик ҳамкорлик битими имзоланди. 

Унга кўра, суғурта ҳодисалари бўйича кўр-
сатиладиган хизматлар 3 тадан 6 тага кўпай-
тирилди. Бунга бир йилгача муддатда ишлаш 
рухсатномаларини расмийлаштира олмаган 
ҳолларда ватанга қайтишда чипта, биринчи 
тиббий ёрдам (2,3 минг АҚШ долларигача), 
хорижда қийин вазиятга тушиб қолганда юри-
дик хизмат (1 минг АҚШ долларигача) ва яшаш 
жойисиз қолганда бир ойгача муддатга турар 
жой харажатларини (1,5 минг АҚШ долларига-
ча) тўлаб бериш, саломатлиги оғир беморлар-
ни ташиш, зарурат бўлганда тез тиббий ёрдам 
кўчма бригадалари хизматларини (1 минг АҚШ 
долларигача), вафот этганда репатриация хара-
жатларини (6 минг АҚШ долларигача) қоплаш 
киради.

Ушбу даврда субсидия ҳисобига 132,9 минг 
нафар меҳнат мигрантининг ҳаёти ва соғлиғи 
суғурта қилинган. Шу билан бирга, хорижга 
чиқиб кетаётган 2700 нафардан зиёд фуқаролар-
га тижорат банклари ва иш берувчилар томони-
дан микроқарзлар берилди.

— Хорижда вақтинчалик ишлаш иста-
гида бўлган фуқароларни касб-ҳунар ва хо-
рижий тилларга ўқитиш, дастлабки касбий 
тайёргарлик, мослашув тадбирларини ўтка-
зиш муҳим аҳамиятга эга. Бу борада қандай 
чора-тадбирлар кўриляпти?

— Албатта, хорижда меҳнат фаолиятини 
олиб бориш учун касб-ҳунар, тил масаласи 
жуда муҳим. Шунга мувофиқ, меҳнат мигра-
цияси географиясини кенгайтириш натижаси-
да аниқланган иш ўринларини тўлдириш учун 
номзодларни мақсадли тайёрлашга алоҳида 
 эътибор қаратилди. 

Бунда, бўлажак меҳнат мигрантларини 
касблар ва хорижий тилларга ўқитиш бўйича 
Камбағалликни қисқартириш ва бандлик ва-
зирлиги тизимидаги 32 та мономарказ ва унинг 

филиаллари, 53 та касб-ҳунарга ўқитиш марка-
зи, 13 та қурилиш соҳаси малакали мутахассис-
ларини тайёрлаш маркази ҳамда бошқа турли 
вазирлик ва идоралар, нодавлат таълим муасса-
салари, 10 та хорижий ҳамкорлар билан ташкил 
этилган курслар имкониятидан кенг фойдала-
нилмоқда.

Биргина ўтган йилда 58 мингдан зиёд хо-
рижда ишлаш истагида бўлган фуқаролар 
касб-ҳунар ва хорижий тилларга ўқишга жалб 
қилинди. Улардан қарийб 56,7 минг нафари  
30 га яқин турдаги касбларга, 1,5 мингдан ор-
тиғи эса немис, рус, инглиз, корейс, япон каби 
чет тиллари курсларига йўналтирилди. 

Ўқитиш жараёнини кенгайтириш мақса-
дида корейс тили ва маданиятини ўргатиш-
га ихтисос лашган “Қирол Сежонг” махсус 
ўқув курслари йўлга қўйилди. Талабгорларни 
“офлайн” ўқитишга ихтисослашган корейс тили 
курслари, Тошкент ва Наманган шаҳарларида 
эса “онлайн” тартибда дастлаб корейс тилига, 
кейинчалик бошқа тилларга ўқитишга ихтисос-
лашган студиялар ташкил этиш бўйича зарур 
чоралар кўрилмоқда. 

“Ватанпарвар” нодавлат нотижорат ташки-
лоти билан юк машина ҳайдовчиларини тайёр-
лашга доир ҳамкорлик келишувига кўра, Европа 
давлатларида юк автомобили ва бошқа тоифада-
ги ҳайдовчилар учун аниқланган 11 минг иш ўр-
нини тўлдириш учун хорижда ишлаш истагида 
бўлган юртдошларимиз мазкур ННТ курслари-
да ўқитилмоқда.

— Хавфсиз, ташкиллаштирилган хо-
рижий меҳнат миграциясига фуқароларни 
юбориш, хорижда меҳнат қилаётган фуқаро-
лар ҳақ-ҳуқуқларини таъминлашга манзил-
ли кўмак кўрсатиш борасида нима ишлар 
қилиняпти?

— Бу борада ҳам қатор амалий ишлар қи-
линди. Жумладан, Ташқи меҳнат миграцияси 
агентлиги ишчи гуруҳининг Буюк Британия, 
Руминия, Туркия, Латвия, Литва, Корея, Япо-
ния, Россия, Қозоғистонга хизмат сафарлари 
ташкил этилиб, юздан зиёд корхонада ишлаёт-
ган 18 мингдан ортиқ меҳнат мигрантларининг 
яшаш ва меҳнат шароити ўрганилди. Шунинг-
дек, агентлик ваколатхоналари ва вакиллари, 
консуллик муассасалари томонидан 1,5 мингга 
яқин корхонада ишлаётган 169,8 мингдан ортиқ 
меҳнат мигрантлари фаолияти мониторинг қи-
линди.

Ташқи меҳнат миграцияси агентлиги ва Дин 
ишлари бўйича қўмита вакилларидан иборат 
делегациянинг Жанубий Кореяга хизмат сафа-
ри давомида Тэжон, Пусан, Улсан, Похан ҳамда 
Сеул шаҳарларидаги корхоналарда меҳнат қи-
лаётган ватандошларимиз ҳамда уларнинг иш 
берувчилари билан учрашувлар ўтказилди. 
Юртдошларимизга ёт ғоялар таъсирига тушиб 
қолмаслик, турли бузғунчиликлардан огоҳ ва 
ҳушёр бўлиш юзасидан тушунтириш ва тавсия-
лар берилди.

Шу билан бирга, агентлик хориждаги ўзбек 
диаспоралари билан яқиндан ҳамкорлик қилиб 
келмоқда. Ўзбекистон фуқаролари ҳуқуқ ва 
манфаатларини ҳимоя қилиш соҳасидаги ҳам-
корлик шулар жумласидандир.

Меҳнат мигрантлари фаолияти мониторинг 
қилиниб, меҳнат шартномаси шартлари бажари-
лиши, уларнинг меҳнат қилиш ва яшаш шарои-
ти ўрганилди. Ўрганиш жараёнида аниқланган 
камчиликлар бартараф этилди.

Энг асосийси, Ўзбекистоннинг хорижий 
давлатлардаги дипломатик ваколатхоналари то-
монидан мамлакатимизда амалга оширилаётган 
ислоҳотлар, шу жумладан, ёшларга яратилаёт-
ган шароитлар тўғрисида маълумотларни етка-
зиш, миллий қадриятларга ёт ғоялардан муҳо-
фаза этиш доирасида мунтазам сайёр қабул ва 
давра суҳбатлари ўтказиб келмоқда.

— Меҳнат миграциясидан қайтиб келган 
фуқаролар бандлигини таъминлаш ва реин-
теграция қилиш борасидаги ишларга ҳам 
тўхталсангиз.

— Ички ишлар вазирлиги маълумотларига 
кўра, ўтган йилда хориждан 926,5 минг фуқа-
ро қайтиб келган. Уларнинг манзилли рўйхати 
меҳнат миграциясидан қайтиб келган фуқаро-
ларни реинтеграция тадбирлари билан қамраб 
олиш мақсадида камбағалликни қисқартириш 
ва бандлик бош бошқармаларига юборилди. 

Ҳудудларда хорижда бўлиб турган меҳнат 
мигрантларини доимий яшаш манзиллари 
бўйи ча хонадонбай ўрганиш натижасида 88,6 
минг меҳнат мигранти оила аъзоларига масъул 
идоралар томонидан амалий ёрдам кўрсатилди. 

Ташқи меҳнат миграцияси агентлигининг 
2024 йилдаги асосий фаолият йўналишларига 
тўхталадиган бўлсак, миграция географияси-
ни кенгайтириш, хорижда ишлаш истагидаги 
юртдошларимизни дунёнинг ривожланган 
давлатларига ишга жалб қилиш, хусусан, 
 Канада билан меҳнат миграцияси соҳасидаги 
алоқаларни йўлга қўйиш, Европа давлатла-
ри билан ҳамкорликни янада кенгайтириш, 
агентликнинг бошқа хорижий давлатларда 
ҳам ваколатхоналарини очиш каби масалалар-
га эътибор қаратилади.

— Мазмунли суҳбатингиз учун раҳмат.

“Янги Ўзбекистон” мухбири
Лутфулла СУВОНОВ 

суҳбатлашди.

2-2,5 МИНГ ДОЛЛАРЛИК МАОШЛИ 
ИШЛАРГА ТАКЛИФЛАР КªПАЙЯПТИ

ёхуд таш¿и ме³нат миграцияси 
фаолиятига бир назар

Aҳоли миграцияси 
инсоният цивилизацияси 
каби қадимий ҳодиса. 
Баъзан кўчиш ихтиёрий 
тарзда юз беради, одамлар 
яхши ҳаёт излаб бегона 
юртга кўчиб ўтади. Айрим 
ҳолларда эса уруш ёки 
табиий офатдан қочиб, 
кўчишга мажбур бўлади. 
Ҳозирги даврда миграция, 
асосан, юқори даромадли 
иш қидириш билан боғлиқ. 
Меҳнат мигрантлари иш 
кучи ортиқча мамлакатдан 
ишчига талаб юқори юртга 
бориши табиий ҳолга 
айланди.  



2024 йил 24 февраль, 40-сон

БМТ маълумотларига кўра, ҳозир қиш лоқ хўжалиги фаолияти учун яроқли 
ернинг 40 фоизи чўлланиш ва деградацияга учраган. Иқлим ўзгариши туфайли 
музликлар эримоқда, сув захираси камаймоқда. Сўнгги бир неча йилда сайёрада 

ҳарорат мисли кўрилмаган даражада кўтарилиши кузатиляпти. 
4 ЖАРАЁН

Носиржон ЮСУПОВ,
иқтисодиёт фанлари доктори

Озиқ-овқат хавфсизлиги

Бошланиши 1-бетда

Чекка ва олис ҳудудларни обод ва файз-
ли гўшага айлантириш, аҳоли ҳаёт тарзи 
учун муҳим бўлган шарт-шароитлар яра-
тиш, инфратузилма тармоқлари қуриш, 
таъмирлаш йўлида олиб борилаётган 
“Обод хонадон”, “Обод кўча” ва “Обод 
маҳалла” мезонлари  асосида амалга оши-
рилган ободлик, бунёдкорлик ишлари  кўп-
лаб оилалар ҳаёт тарзига янги нафас, умид, 
кўтаринкилик олиб кирди.

Қува туманидаги “Қорақум” маҳалла 
фуқаролар йиғини туман марказидан 20 
чақирим олисда жойлашган. Маҳаллада-
ги 1118 хонадонда 5800 дан ортиқ аҳоли 
истиқомат қилади. Асосан, деҳқончилик, 
ҳунармандчилик билан андармон бўл-
ган маҳаллада кенг кўламли бунёдкорлик 
ишлари амалга оширилди. Биргина “Обод 
хонадон” дастури доирасида маҳалладаги 
19 нафар ижтимоий ҳимояга муҳтож, якка- 
ёлғиз, кам таъминланган оилалар кундалик 
эҳтиёжлари учун керакли бўлган шарт- 
шароит яратилди. Уйлар таъмирланди, ош-
хона, тандирхона, ўчоқ-мўрилар тартибга 
келтирилди.

— Яшаш хонадонимиз таъмирла-
ниб, керакли шарт-шароитлар яратиб 
берилганидан миннатдорман, — дейди   
Ш.Омонова. — Уйимизга пол ётқизишди, 
янги эшик-ромлар ўрнатилиб, томларга 

шифер қилиб беришди. Мутасаддилар ке-
либ, яшаш тарзимиз, оилавий аҳволимизни 
ўрганиб, уй-жойларни таъмирлаб берамиз, 
деганида, тўғриси, ишонмагандим. Аммо 
ҳаммаси ҳақиқат экан. Қисқа фурсатда 
бун ёдкорлик, ободончилик ишлари амалга 
оширилиб, худди янги уй қуриб беришган-
дек бўлди. Бундан ташқари, фарзандимни 
даволаш учун ҳам моддий ёрдам кўрсатиш-
ди. Мен ёлғиз эмаслигимни чин дилдан ҳис 
қилдим. Ҳаммаси учун халқимиздан, ҳуку-
матимиздан миннатдорман. 

Замонавий хонадон, кўча ва маҳалла-
ларда бўлган киши бу қадар ўзгариб, ўзига 
хос меъморий ечимларга эга бўлган эски 
қишлоқнинг янги кўринишига ҳайрати ва 
ҳаваси ортади. Тор ва ўнқир-чўнқир кўча-
ларга  шағал ётқизиш, асфальтлаш, электр, 
тоза ва оқова сув тармоқлари тортиш, 
пастқам, кесак деворли уйларни янгилаш, 
санитария-гигиена ҳолатларини яхшилаш-
га қаратилган хайрли амаллар кундан-кун-
га оммалашиб бормоқда.  

— Бу ерда умумий қиймати 20 мил лиард 
сўмдан ортиқ бунёдкорлик ва ободончи-
лик ишлари амалга оширилди, — дейди 
маҳалла фуқаролар йиғини раиси Мирза-
акбар Исмоилов. — Ободончилик ишлари 
доирасида маҳалладаги хонадонлар хат-
ловдан ўтказилиб, 1671 оила турмуш тар-
зи ўрганиб чиқилди, мавжуд муаммолар, 
уларни бартараф этиш чора-тадбирлари 

белгиланди, масъуллар, мутасаддилар би-
риктирилди. Натижада эски бинолар ўрни 
замонавий иншоотлар, тор ва чанг кўча-
лар кенг ва равон асфальт йўллар билан 
алмашди. Одамлар ўз яшаш жойини обод 
қилиш учун қўлидан келган кўмакни бе-
риб, ҳашарлар уюштирди. Маҳалла фуқа-
ролар йиғини биноси тўлиқ қайта таъмир-
дан чиқарилди, керакли шарт-шароитлар 
яратилди. Маҳалла гузари жамоатчилик 
кенгаши, ёшлар учун волейбол, баскетбол 
майдонлари, қишлоқ оилавий поликлини-
ка филиали учун замонавий бино қуриб 
берилгани аҳоли узоғини яқин, оғирини 
енгил қилди.

Аҳоли бандлигини таъминлаш, оилавий 
тадбиркорликни йўлга қўйиш мақсадида 
фуқароларга имтиёзли кредитлар, ёшларга 
субсидиялар ажратиш, маҳалладаги иш-
сиз хотин-қизлар, ёшларни иш билан таъ-
минлаш, тадбиркорлик, ҳунармандчилик 
анъаналарини ривожлантиришга бўлган 
эътибор ошди.    

— Ишсиз 130 аҳоли бандлигини 
таъминлашга алоҳида эътибор қа-
ратилди, — дейди маҳалладаги 
ҳоким ёрдамчиси Одилжон Ҳаки-
мов. — Бу жараёнда ижтимоий 
ҳимояга муҳтож аҳолига суб-
сидия асосида имтиёзли кредит 
олиш ва шу орқали ўзини ўзи 
иш билан банд қилиши учун 

тавсиялар бердик. Оилавий тадбиркорлик-
ни  қўллаб-қувватлаш мақсадида 20 нафар 
ташаббускор фуқарога 561 миллион сўм 
кредит маблағлари олишга кўмаклашдик. 
Бу ҳудудларни янада обод қилиш, савдо, 
хизмат кўрсатиш ва янги ишлаб чиқариш 
тармоқлари фаолиятини кенгайтириш им-
кониятини берди.

Умида Эркинова ишсизлиги боис, 
“Ёшлар дафтари“га киритилган эди. Унга 
субсидия асосида тикув машинкаси бе-
рилди. Бугун Умида моҳир чевар сифатида 
кўпга танилди. Нафақат ўзи, балки бошқа 
тенгдошларини ҳам ёнига олиб бичиш- 
тикиш ишларини амалга оширмоқда.

— Бир  неча йилдан буён ёғочдан уй 
жиҳозлари, эшик, ром тайёрлаш би-

лан шуғулланиб келаман, — дейди 
Нуриддин Араббоев. — Кейинги 
йилларда бозор ва мижозларнинг 
талабу таклифлари ўзгарди. Шу 
боис, ишлаб чиқариш тармоғини 
кенгайтириш, маҳсулот турлари 
ва сифатини ошириш учун имти-
ёзли кредит ажратиш юзасидан 
қилган мурожаатим қаноатланти-

рилди. Менга 60 миллион сўмлик 
сармоя ажратилди. Натижада уста-

хонамиз фаолияти янада кенгайди.
Маҳалла ҳудудида ишлаб чиқариш 

корхоналари йўқ. Лекин томорқадан 
фойдаланишда ўзига хос тажриба тў-

планган. Маҳалланинг “ўсиш нуқтаси” —  
кўкатчилик. Бу ерда сархил мева ва гул 
кўчатлари етиштиришда ўзига хос анъа-
на, тажрибалар бор. Ҳар бир хонадонда 
сархил кўчатлар етиштирилди. Дастлаб-
ки ҳисоб-китобларга кўра, “Яшил макон” 
умуммиллий лойиҳасининг баҳор ва куз 
мавсумида бу ерда 3 миллион тупдан ор-
тиқ мевали ва манзарали, 1,5 миллион туп 
атиргул кўчатлари етиштирилди. Маҳал-
лада “Қорақум кўчатлари” кооперацияси 
ташкил этилган.

— Асосан, мавсумий кўчатлар етишти-
риб келамиз, — дейди Сирожиддин Абдуға-
ниев. — Кузги кўчатдан 150 миллион сўм 
даромад олдик. Айни кунда эрта  кўклам 
ҳозирлигини кўряпмиз.  Хонадонимиз 

 томорқасида йил бўйи мавсумий кўчатлар 
етиштирамиз. Ички бозордан ташқари хо-
рижга ҳам маҳсулот етказиб беряпмиз. Бу 
даромадимиз салмоғини оширмоқда. Хо-
надонимиздаги тинчлик-тотувлик, тўкин 
дастурхон ана шу меҳнат ва  изланишлари-
миз самараси.

— Қишлоғимизга сув келишини  узоқ 
йиллар  орзу қилганмиз, — дейди меҳнат 
фахрийси Икромжон Охунов. — Шу кунга 
қадар бошқа ҳудудлардан ташиб келган-
миз. Бунёдкорлик, ободончилик ишлари 
жараёнида 2 та қудуқ қазилиб сув чиқарил-
ди. Бу ҳар бир хонадонни тоза ичимлик сув 
билан таъминлади. Шунингдек, 8,5 кило-
метр ички йўлларни  асфальтлаш, қўшимча 
электр трансформаторлари ўрнатиш билан 
боғлиқ ишлар ҳам олиб борилмоқда.

Маҳалла ҳудудидаги хонадонлар усти-
дан юқори кучланишли электр тармоғи 
ўтгани кўплаб эътирозларга сабаб бўлиб 
келган. Электр тармоғини бошқа ҳудудга 
ўтказиш бўйича билдирилган таклиф ино-
батга олиниб, юқори кучланишда ишловчи 
тармоқ бошқа хавфсиз ҳудудга кўчирилди.

— Мамлакатимиз бўйлаб қулоч  ёйган 
“Обод хонадон”, “Обод кўча”, “Обод 
маҳалла” мезонлари доирасида бошланган 
бун ёдкорлик ишлари Фарғона вилоятидаги 
бошқа маҳаллаларда ҳам ҳамжиҳатлик ва 
кўтаринкилик билан амалга оширилди, —  
дейди вилоят камбағалликни қисқарти-
риш ва бандлик бош бошқармаси бош-
лиғи Анваржон Абдуллаев. — Шу кунга 
қадар маҳалладаги 42 та кўчада “Обод 
кўча” мезонлари жорий этилиб, 24,8 ки-
лометр кўчага асфальт, 22,9 километри-
га шағал ётқизилиб, пиёдалар йўлаклари  
қурилди. 29,2 километр узунликда янги 
электр тармоғи тортилди, 12 та трансфор-
матор ўрнатилиб, 21 таси таъмирланди. 
Яроқсиз ҳолатга келган 535 та симёғоч 
темир-бетон устунларга алмаштирилди, 
604 та қўшимча устун, тунги ёритиш чи-
роқлари ўрнатилди. Тоза ичимлик сув ва 
оқава сув тармоқлари тортилди, 7 та сув 
минораси ўрнатилди, 3 таси таъмирланди. 
Чиркай, Пандигон ва Қорақум маҳалла-
ларида “Жамоатчилик маркази”, “Нуро-
нийлар маскан”лари қуриб битказилди, 
“Ёшлар спорт майдончаси” барпо этилди, 
460 нафар аҳоли бандлиги таъминланди. 
“Темир дафтар”, “Аёллар дафтари” ва 
“Ёшлар дафтари”га киритилганларга 902  
миллион сўм миқдорда моддий ёрдам кўр-
сатилди. 

Бир сўз билан айтганда, инсон ман-
фаати, бахту саодати йўлида амалга ошири-
лаётган ислоҳотлар одамлар ҳаёт тарзини 
ўзгартирмоқда, бугунги ва эртанги кунга 
бўлган ишончини мустаҳкамламоқда.

Расулжон КАМОЛОВ,
“Янги Ўзбекистон” мухбири

Ҳудудлар қиёфаси

“МЕН ЁЛҒИЗ ЭМАСМАН...”Икки норасида фарзанди 
билан ёлғиз қолган 
Шаҳло омонова уларни 
бировдан кам қилмаслик 
илинжида жонини 
жабборга бериб меҳнат 
қилишга тайёр. Аёл 
боши билан топган пули 
рўзғордан ортмайди.  
Тўғри, яқинлари, 
маҳалладошлари ташлаб 
қўйгани йўқ. Имкон 
қадар қўллаб-қувватлаб 
турибди. лекин қўл 
билан берганга қуш 
тўймас, деганларидек 
рўзғоридан орттириб, 
уй-жойларни таъмирлаш 
билан боғлиқ шарт-
шароитларни 
ҳозирлашга имкон топа 
олмай қийналарди. 
Ҳаётидан нолигани йўқ, 
борига шукр қилиб, 
рўзғор тебратиб турибди. 
Бахтига фарзандлари 
соғ-саломат улғайса, 
ҳаммаси изга тушиб 
кетишига умид қилади.

Шу кунга 
қадар маҳалладаги 42 та 

кўчада “Обод кўча” мезонлари 
жорий этилиб, 24,8 километр 

кўчага асфальт, 22,9 километрига 
шағал ётқизилиб, пиёдалар 

йўлаклари  қурилди. 29,2 
километр узунликда янги 

электр тармоғи тортилди, 12 та 
трансформатор ўрнатилиб, 

21 таси таъмирланди. 

БМТ маълумотларига кўра, ҳозир қиш-
лоқ хўжалиги фаолияти учун яроқли ер-
нинг 40 фоизи чўлланиш ва деградацияга 
учраган. Иқлим ўзгариши туфайли музлик-
лар эримоқда, сув захираси камаймоқда. 
Сўнгги бир неча йилда сайёрада ҳарорат 
мисли кўрилмаган даражада кўтарилиши 
кузатиляпти. Фаразларга кўра, бу ҳолат 
келгусида ҳам давом этади. Қишлоқ хўжа-
лиги маҳсулотларини етиштиришда табиат 
қонуниятларига эътибор бермаслик, аксин-
ча, уларни инкор қилиш мазкур жараён-
нинг асосий сабабларидан бири бўлди.

Албатта, бундай ҳолатни фақат қишлоқ 
хўжалиги билан боғлаш тўғри эмас. Одам-
зоднинг бошқа йўналишлардаги фаолияти, 
умуман олганда, турмуш тарзи сайёрамиз-
нинг мазкур ҳолат билан тўқнашишига 
ҳисса қўшди. Аммо бундан кўпроқ қишлоқ 
хўжалиги жабрланмоқда, озиқ-овқат муам-
моси кескинлашмоқда.

Бу каби муаммолар дунёнинг барча 
давлатида мавжуд. Бироқ бизнинг ҳудудга 
таъсири кўпроқ. Дубайда ўтказилган эко-
логик саммитда Президентимиз таъкидла-
ганидек, минтақамизда ҳаво ҳароратининг 
ошиши жаҳондаги ўртача кўрсаткичдан 
икки баробар юқоридир. Шу сабабли, сўнг-
ги йилларда ўта иссиқ кунлар сони икки 
баробар ортди. Бунинг натижасида сайёра-
миз музликларининг учдан бир қисми эриб 
кетди.

Хўш, ҳозирги вазиятдан чиқиш йўли 
борми, бу қийинчиликларга қандай қарши 
тура олиш мумкин? Қандай чора-тадбир-
лар туфайли табиий ресурсларни сақлаб 
қолиш, озиқ-овқат танқислиги муаммоси-
ни ҳал қилса бўлади? Бу борада сезиларли 
ютуқларга эришган мамлакатлар тажриба-
сига кўра, бунинг негизида асосий ишлаб 
чиқариш кучи бўлмиш инсоннинг эркин 
фаолияти, салоҳиятини сафарбар этувчи, 
юқори самарали меҳнатга ундовчи хўжа-
лик юритиш механизми турибди. Шу ту-
файли фан-техника ютуқлари, илғор таж-
рибалар, бугунги вазифалар эртанги кун 
манфаатлари билан уйғунлашди.

Бундай хўжалик юритиш механизми 
бозор тамойилларига асосланган бўлиб, 
давлат ва ишлаб чиқарувчиларнинг ягона 
мақсад сари ҳаракатланишини таъмин-
лайди. Қолаверса, буни миллий миқёсдаги 
давлат-хусусий шериклик, деб аташ мум-
кин. Бунинг шарофати билан мамлакат 
иқтисодиёти оқилона ривожланиш йўлида 
кенг имкониятлар очилади.

Давлатнинг вазифаси аграр соҳада тур-
ли ташкилотларнинг муваффақиятли иш 
юритиши учун иқтисодий, ҳуқуқий шароит 
яратилишига қаратилиши керак. Оилавий, 
фермер хўжаликлари, қишлоқ хўжалиги 
кластерлари ҳамда кооперативлар, хол-
динг ва корпорациялар ўз фаолиятини тенг 
ва эркин амалга ошириш имкониятига эга 
бўлиши лозим. Шу билан бирга, қишлоқ 

хўжалиги соҳасида давлатнинг фақат ўзи 
ҳал қилиши керак бўлган масалалар ҳам 
бор. Улар қаторига ер ва сув ресурслари-
дан оқилона фойдаланишни таъминловчи, 
атроф-муҳитни муҳофаза қилувчи стан-
дартларни ишлаб чиқиш ва уларнинг ба-
жарилиши устидан қатъий назорат қилиш 
вазифалари киради.

Иқтисодиёти ўтиш давридаги мамлакат-
ларда муваффақиятли амалга оширилган 

аграр ислоҳотлар юқоридаги тамойилларга 
асосланди. Хитойнинг муваффақияти ҳам-
мага маълум. Эришилган ютуқлар негизи-
да бозор механизми турибди. Чекланган 
табиий ресурслар билан дунёдаги энг кўп 
аҳолига эга бўла туриб, уни қашшоқликдан 
чиқариш, қорнини тўйдириш енгил масала 
эмас эди. Ҳозир Хитой ушбу масалаларни 
ҳал қилиш билан бирга, табиий ресурс-
лардан унумли фойдаланиш ва самара-
дорлигини ошириш, “яшил” цивилизация 
тамо йиллари асосида ишлаб чиқаришни 

ташкил қилиш бўйича энг юқори ўринлар-
ни эгаллаб келмоқда.

Хитой тажрибаси ягона мисол эмас. 
У босиб ўтган йўлдан келаётган Вьетнам 
ҳам эътиборга лойиқ ютуқларга эришиб 
келмоқда. Ўтган чорак асрдан буён бу 
мамлакат чуқур иқтисодий ўзгаришлар-
ни бошдан кечиряпти. Ҳар бир тармоқда, 
жумладан, қишлоқ хўжалигида ҳам жа-
дал юксалиш кузатилмоқда. Шу туфайли 

ташқи савдо салоҳияти сезиларли даража-
да ошиб бораётир.

Кўп йиллик урушлардан чарчаган қолоқ 
мамлакатнинг кўплаб ижтимоий муаммо-
ларини ҳал этишда иқтисодий ислоҳотлар 
асосий омил сифатида хизмат қилди. Шу 
туфайли сўнгги йигирма йилда қишлоқ 
хўжалигининг ишлаб чиқариш кўрсатки-
чи деярли уч баробар ошди. Ички бозор 
таъминлангандан сўнг ташқи бозорни 
ўзлаштириш жараёни кенгая бошлади. 
 Вьетнам гуручнинг энг йирик экспорт-

чиларидан бирига айланди. Шунингдек, 
қаҳва, чой, зираворлар, ёнғоқ, турли денгиз 
маҳсулотлари ва каучук бозорида муҳим 
ўринларни эгаллади. Аҳолининг сурунка-
ли тўйиб овқатланмаслик ва қашшоқлик, 
ташқи ёрдамга доимий қарамлик каби қо-
лоқлик белгилари ўтмишда қолди.

Айни пайтда Вьетнам қишлоқ хўжали-
ги, ўрмон ва балиқчилик маҳсулотлари экс-
порт айланмаси бўйича дунёда 15-ўринни, 
Жануби-шарқий Осиёда эса 2-ўринни эгал-
лаб келмоқда. Мамлакат қишлоқ хўжалиги 
маҳсулотлари дунёнинг 200 дан ортиқ дав-
латида тарқала бошлади. У 2030 йилгача 
қишлоқ хўжалиги маҳсулотларини қайта 
ишлаш бўйича дунёнинг етакчи 10 давла-
ти қаторига киришни мақсад қилиб қўйган. 
Хўжаликни самарали юритиш тартиби, 
инсоннинг унумли меҳнат қилиши учун 
керакли шароит яратилиши ҳамда табиий 
ресурслардан оқилона фойдаланиш омили 
бу режаларнинг муваффақиятли рўёбини 
таъминлайди.

Ўзбекистон ҳам табиий қийинчилик-
лар, жумладан, сув танқислиги, ер 
дег радацияси ва иқлим ўзгариши оқи-
батларига қарамай, қишлоқ хўжалиги 
соҳасида улкан ютуқларга эришиши 
мумкин. Мамлакатимиз бозор тамо-
йилларига асосланган иқтисодий 
ривож ланиш йўлини танлади. Қишлоқ 
хўжалиги ишлаб чиқаришида ислоҳот-
лар босқичма- босқич амалга оширил-
моқда. Бу бошқарувнинг марказлашган 
усулларини чеклаш, ишлаб чиқариш 
тузилмалари фаолиятидаги тўсиқларни 
бартараф этиш, оилавий корхоналарни 
кенгайтириш, хизмат кўрсатиш соҳа-
лари фаолиятида рақобат муҳитини 
яратиш ва бошқа жиҳатларда намоён 
бўлмоқда. Мазкур саъй-ҳаракатларнинг 
барчаси натижасини беряпти.

Шу билан бирга, бозор мунособатлари-
ни ривожлантириш йўлида қабул қилинган 

иккита энг муҳим, принципиал ахамиятга 
эга қарорни қайд этиш лозим.

Биринчиси, 2022 йилда Ўзбекистонда 
ғаллакорлар етиштирилган ҳосилнинг бир 
қисмини белгиланган нархда давлатга со-
тишдан озод қилингани бўлди. Ўз маҳсу-
лотларини эркин тасарруф этиш йўлидаги 
яна бир тўсиқ олиб ташланди. Шубҳасиз, 
бу турдаги чора ўтган йилда ғалла етишти-
ришнинг катта ҳажмига эришишда қўл 
келди.

Иккинчиси, пахта етиштирувчилар-
нинг иқтисодий эркинлигига эришиш йў-
лидаги чора-тадбир бўлди. Биз қишлоқ 
хўжалигини бошқаришнинг “советча” яна 
бир самарасиз усулидан халос бўлдик. 
Унинг моҳияти қишлоқ хўжалиги корхо-
наларининг барча асосий ишлаб чиқариш 
масалаларини ягона марказ орқали ҳал 
этишдан иборат эди. Ваҳоланки, бу тизим 
маҳсулот ишлаб чиқарувчиларга ҳам, мар-
казга ҳам фойда келтирмади. Боқиманда-
ликка олиб келди, холос.

Энди пахта етиштирувчилар фаолият 
юритиш жараёнида кўплаб эркинликларга 
эга бўлади. Улар ўз хоҳишига кўра, мус-
тақил равишда тадбиркорлик фаолияти-
ни амалга ошириши, кластер ёки бошқа 
бирлашма таркибига кириши, кредит маб-
лағларини бевосита олиши ва мустақил 
бошқариши, ўзи истаган савдо шеригини 
танлаши мумкин. Бир сўз билан айтганда, 
фермер хўжаликлари анчадан буён кутган, 
уларга мустақил, эркин фаолият юритиш 
учун йўл очиб берадиган саъй-ҳаракатлар 
бўлди. 

Жорий йилда қилиниши зарур бўлган 
ишлар бундан кам эмас. Эришилган нати-
жалар ва тажрибага таянган ҳолда ислоҳот-
ларни чуқурлаштириш ҳамда кенгайтириш 
зарур. Бу эса, ўз навбатида, олдимизда 
турган вазифаларни, жумладан, озиқ-овқат 
хавфсизлиги муаммосини ҳал этишда 
муҳим омил бўлади.

АГРАР ИСЛОҲОТЛАР АҲАМИЯТИ НИМАДА?

Қаҳрамонмараш Онадўлининг қадим тарихга эга стратегик муҳим ҳудуди. 
Минг йиллар давомида кўплаб ҳарбий қисмлар ва карвонлар учун транзит 

вазифасини ўтаган. Рим, Византия, Салжуқий, Дулқодироғлу ва Усмонийлар 
давридан қолган юзлаб тарихий объектлар мавжуд.

Башорат ЮНУСОВА,
“Янги Ўзбекистон” мухбири

¯АЙ¡У ОЛДИДАГИ

Қаҳрамонмарашда кетма-кет содир бўлган 
7,7 ва 7,6 магнитудали зилзилалар бутун дунё-
ни ларзага солди. Зилзила оқибатида 50 мингдан 
зиёд киши ҳалок бўлди. 110 мингга яқин одам 
тан жароҳати олди. Бу воқеа бир ибрат берди: 
қийинчилик қаршисида ожиз одамларни бир-
дамлик туйғуси бирлаштирар, кучли қилар экан.

Қаҳрамонмараш — 
зилзиладан энг кўп жабр 

кўрган ҳудуд
Дастурга кўра, илк манзилимиз Қаҳра-

монмараш бўлди. Истанбул-Қаҳрамонмараш 
йўналиши бўйича самолёт кўкка кўтарилди. 
“Iyi yolculuklar! İstediğiniz bir şey var mı?” дей-
ди ширинсухан учоқ хизматчиси хаёлимизни 
бўлиб. Нафақат дилларимиз, балки тиллари-
миз ҳам нақадар яқин, дейман ҳаммаси жойи-
да эканини хизматчи қизга айтарканман.

Самолёт бундан роппа-роса бир йил олдин 
катта фожиа — зилзила сабаб катта йўқотиш-
ларни бошдан кечирган Қаҳрамонмараш 
 аэропортига яқинлашиб, пастлайди. Не-не минг-
йилликларни бағрига олиб ухлаётган тоғлар 
олисдан қорайиб кўзга ташланади. Бизни аэро-
портда туркиялик ҳамкасблар кутиб олди. Улар 
орасида асли ўзбекистонлик Замира Ўзтурк ҳам 
бор. Ўзга юртда таниш қиёфани кўрсанг, кўнг-
линг ғурурга тўлади. Дарвоқе, Замира опани 
севимли асарларимиз — “Қутлуғ қон” ҳамда 
“Олтин водийдан шабадалар” асарларининг 
турк тилига таржимони сифатида таниймиз. 
Неча йиллардан буён ўзбек ва турк халқлари 
маданияти ҳамкорлиги ва ривожи учун ҳаракат 
қилаётган ватандошларимиздан бири.

Вилоят маркази баланд-баланд уйлари 
билан эътиборимизни тортди. Зилзила изла-
ри айрим биноларда сезилса-да, ўтган йили 
ижтимоий тармоқларда кўрганимиз ваҳима-
лар деярли йўқ. Демак, ҳаёт давом этяпти, 
янги уйлар қуриляпти. Аҳоли фаровонлиги 
учун ҳақиқий маънода кураш кетяпти.

Бизни Қаҳрамонмараш вилояти ҳокими 
Мукаррам Унлиэр бошчилигидаги расмийлар 
қарши олди. Дастлаб табиий офатдан кўрил-
ган зарар, зилзиладан сўнг ўтган бир йил да-
вомида вилоятда бажарилган ишлар ҳақида 
батафсил маълумот берилди. 

Ҳозир вайрон бўлган ёки шикаст етган 
бинолар сонини айтиб, вақтингизни олмоқчи 
эмасмиз. Айтмоқчи бўлганимиз — бугунга 
қадар вайрон бўлган бинолар чиқиндиларини 
тозалаш якунланибди. Жиддий зарар кўрган 
бинолар жойлашган ҳудуддан эса салкам 94 
фоиз чиқинди олиб чиқилган. Йўл-йўлакай 
кўзингиз деворларига зарар етган ёки ёрилган 
биноларга тушмаса, ўтган йили бу ерда зилзи-
ла бўлганига ишонмайсиз, очиғи.

— Афсуски, вилоятда вафот этганлар сони 
жуда кўп. 12 мингдан ортиқ яқинимиз ҳалок 
бўлди. Уларнинг оиласига ва фалокатдан за-
рар кўрганларга давлатимиз томонидан товон 
пули тўлаб берилди. Қалбимизда жароҳатлар 
катта, бироқ тақдирга тадбир йўқ экан, — дей-
ди Мукаррам Унлиэр.

Таъкидланишича, туманлар марказида қу-
рилган контейнер уйларда салкам 69 минг, 
қишлоқ ҳудудларда эса 66 мингдан зиёд аҳо-
ли яшамоқда. Улар учун муқим турар жойлар 
қурилиб, фойдаланишга топшириш ишлари 
жадал давом этмоқда.

Қаҳрамонмараш Онадўлининг қадим тарих-
га эга стратегик муҳим ҳудуди. Минг йиллар 
давомида кўплаб ҳарбий қисмлар ва карвонлар 
учун транзит вазифасини ўтаган. Рим, Визан-
тия, Салжуқий, Дулқодироғлу ва Усмонийлар 
давридан қолган юзлаб тарихий объект лар 
мавжуд. Ҳудудда 866 маданий бойлик рўйхат-
га олинган. Улардан 83 таси антик даврга оид. 
Ўрмонга ўт кетса, ҳўлу қуруқ баравар ёнади. 
Мазкур тарихий бинолар ва ёдгорликларга ҳам 
зилзила жиддий зарар келтирди. 

Қандай ҳодиса содир бўлмасин, болалар 
таълимига эътибор бирламчи масала сифати-
да кун тартибига чиқади, муаммони бартараф 
этиш чоралари кўрилади. Бу борада мазкур 
вилоятда қандай ишлар қилинганига қизиқдик.

— Контейнерли ҳудудларда ташкил этил-
ган 10 та бошланғич ва ўрта мактабда 4514 
ўқувчи таълим олмоқда, — дейди ҳокимлик 
масъули Тайфун Темур. — Мазкур ҳудудларда 
кутубхона, фан тўгараклари, қўшимча дарслар 
учун марказлар фаолиятини бошлаган. Бирин-
чи галда, болаларнинг руҳий ҳолати жиддий 
назоратга олинган. Оилалар билан тизимли 
ишлар олиб борилмоқда. 

Қаҳрамонмарашда зилзиладан сўнг 5 та 
шифохона қуриб битказилди. 

Уйли одамнинг ўйи кетар
Ҳар бир давлатда энг муҳим масала аҳолини 

турар жой билан таъминлашдир. Туркия нинг 
зилзиладан зарар кўрган ҳудудларида қури-
лиш-бунёдкорлик ишлари жадаллик билан ба-
жарилди, бу ишлар давом этмоқда. Айни пайт-
гача TOKI халқни уй-жой билан таъминлаш 
бошқармаси томонидан вилоятда 21 минг  680 та 
хонадон қуриб битказилди. Февраль ойи боши-
да мамлакат Президенти Режеп Таййип Эрдоған 
иштирокида 9289 та хонадон калити эгаларига 
топширилди. Бундан ташқари, 192 қишлоқда 
9262 та ихчам ҳовли уй қурилиши якунланди. 
Йил якунига қадар яна 30 мингга яқин уй-жой 
қуриб битказилади. Бу ишлар барча одам ўз уйи-
га эга бўлгунига қадар давом эттирилади.

Шу ўринда яна бир муҳим маълумот. 
Қаҳрамонмараш вилоятига жами 8615 юк ма-
шинасида гуманитар ёрдам юборилган. Вило-
ят ҳокими Ўзбекистондан келган гуманитар 
ёрдам ва қутқарувчилар кўмаги учун давлати-
мизга алоҳида миннатдорлик билдирди.

Куннинг иккинчи ярмида пресс-тур ишти-
рокчилари Қаҳрамонмарашдаги Пазарчик 
туманида қурилган кўп қаватли уйлардаги 
шарт-шароитлар билан танишди.

— Зилзила, биринчи галда, аҳоли турар 
жойларини синовдан ўтказди. Биз мустаҳкам 
деб ўйлаган айрим уйларга ҳам зарар етди. 
TOKI ўн йиллар давомида синалган қурилиш 
ташкилоти бўлгани боис, зарар сезилмади. 
Энди бундан сабоқ чиқариб, уйларнинг мус-
таҳкамлиги борасида қурилишда энг сўнгги 
технологиялардан фойдаланяпмиз. Уйлари-
миз 5 қаватдан иборат, — дейди TOKI муҳан-
диси Туфан Гумуш.

Меъмор Хатича Эзги Рейханлиоғлунинг 
айтишича, қад ростлаган ҳар бир уй тестдан 
ўтказиляпти. 

— Катта оилам бор, — дейди Абдуллоҳ 
Арик. — Тўрт ўғлим билан контейнер уйда 
яшаймиз. Бир ўғлим нариги қишлоқда тура-
ди. Биз зилзилага қадар чорвачилик билан 
шуғулланганмиз. Қишлоғимизда озуқа омбо-
римиз бор эди. Уйларимиз ҳам, омборимиз 
ҳам йиқилди. Бутун қолган бир хонада ўғлим 
оиласи билан яшаб турибди. Биз эса бу ерда. 
Уйларимиз вайрон бўлди, қурбон бердик. Би-
роқ ҳаёт давом этяпти. Шундай пайтда енгил-
ганимизни невараларимиз кўрса, саросимага 
тушиб қолади. Шунинг учун кучли бўлишга 
мажбурмиз.

Абдуллоҳ амаки кўз ёшларини ортиқ яши-
ра олмайди. Бироқ бошига келган синовларга 
қарши исён кўтармайди. Сабр қилади. Давлат 
бераётган нон-тузни оиласи билан баҳам кўра-
ди. Ҳадемай улар учун ҳам уй калити топши-
рилишини айтиб, шу кунларнинг тезроқ кели-
шидан умидворлигини билдиради.

— Оёқларингизга соғлиқ, биздан ҳол 
сўраш учун Ўзбекистондан келибсиз, — дея 
сўз бошлади Дўна хола. — Бошимиздан оғир 
кунлар кечди. Уйимиз кунпаякун бўлди. Фар-
зандларим, турмуш ўртоғим ҳалок бўлди. 

Икки ўғлим ва бир қизим билан омон қолдик. 
Машинада жон сақладик. Бизга дастлаб Пи-
нарбоши маҳалласидан чодир берилди, сўнг 
контейнер уйларга кўчиб ўтдик.

Дўна хола пенсияда экан. Неваралари би-
лан овуниб, ҳаёти ўтяпти. Бошидан шунча 
мусибат ўтганига қарамай, кўнглимизни кўта-
ради: “Туркиядан хурсанд кетинг, ҳали бу кун-
ларни кўрмагандай бўлиб кетамиз!”.

Яқинда зилзилага бағишланган китоб 
чоп этилди. Унда келтирилишича, мамлакат 
Алп-Ҳимолай камарида жойлашган бўлиб, 
Risk Management Index 2024 (INFORM)га 
кўра, Туркия 191 давлат орасида хавфлилик 
даражаси бўйича 40-ўринни банд этган. Зил-
зила билан боғлиқ хатар индекси эса 9,3 бў-
либ, бу мамлакатнинг энг юқори хавф даража-
сига эга эканини кўрсатади.

Ҳасан амакининг омонати: 
Ўзбекистонга 

саломларим бор...
Адияман Туркиянинг жануби-шарқида, Оқ 

денгиз соҳилида қад ростлаган вилоят. Ҳудуд 
бой тарихи ва маданияти, ҳайратомуз манза-
ралари билан танилган. 2150 метрли Немрут 
тоғи қадимий улкан тош ҳайкаллари билан 
донг таратган. Бундан ташқари, Отатурк тўғо-
ни ҳам машҳур. Биречик археологик музейи 
эса сайёҳларни ҳамиша ўзига жалб этиб кел-
ган. Адияман қалъаси ўрта асрлардан ҳикоя-
лар сўзлайди.

Сайёҳлар эътиборидаги мазкур ҳудуд ҳам 
зилзила офатларини бошдан кечирди. Вилоят 
ҳокимлигида ўтказилган матбуот анжуманида 
қайд этилишича, Адияман зилзила зонасида-
ги барча шаҳарлар орасида суғурталанганлар 
сони бўйича йўқотишларни энг тез бартараф 
этаётган ҳудуд. Бу ерда 2798 хонадон эгалари-
га топширилибди.

Оқпинар қишлоғи. Адияман марказидан 
37 километр узоқликда, кенг далалар қўйнида 
жойлашган бу қишлоқда янги турар жойлар 
барпо этилибди. Ҳар бири 125 квадрат метрли 
хонадонларга оилалар босқичма-босқич кўчиб 
келади.

— Мамлакатимизда бошпанасиз қолган 
юртдошларимизнинг ҳар бири тақдири биз 
учун муҳим, — дейди вилоят ҳокими Оман 
Варол. — Зилзиладан жабр кўрган оилаларга 
уйлар топширилиши бошланди. Дастлаб улар-
нинг оилавий шароити ўрганилди, энг кўп жабр 
кўрганлар рўйхати тузилиб, шунга кўра, қуръа 
ташлаш йўли билан аниқлаб олинди. Шундай 
оилаларимиз бор, уларнинг уйи икки ёки учта. 
Дейлик, зилзила туфайли улардан бири бузилиб, 
бири омон қолди. Бундай оилаларга ҳозирча ва-
зият тушунтирилиб, биринчи навбатда, уйсиз 
фуқароларга эътибор бериляпти. Яна бир муҳим 
жиҳат. Ҳовлиси бузилган, бироқ ўзи уй тиклаб 
олишни истаган юртдошларимиз ҳам йўқ эмас. 
Уларга икки йиллик имтиёзли давр билан 18 
йилга фоизсиз кредит ажратилади. Бунда уй 
кўтарилиши мўлжалланган жой мустаҳкамлиги 
ўрганилади.

Янги уй соҳибларидан бири Ҳасан амакини 
суҳбатга тортдик.

— Зилзила бўлган кечани яхши хотир-
лайман, — дейди Ҳасан Генч. — Уй шиддат 
билан силкинаётганидан уйғониб кетдим. Хо-
нимим (турмуш ўртоғим) аллақачон шаҳар-
дан меҳмонга келган неварамнинг хонасига 

кириб кетган эди. Мен ҳам фарзандимнинг 
бизга омонатини сақлаб қолиш учун ўша хона 
томон югурдим. Бироқ зилзила кучлилиги-
дан юра олмадим. Компьютер столи турарди, 
унинг тагига кирдим. Бироқ вазият мувозанат 
сақлаб туришли эмасди. Бирдан оғиз-бурним 
чангга тўлди. Тушундимки, уйимиз йиқилди. 
Бир оздан сўнг ўзимни ташқарида кўрдим, 
мени қутқаришганди. Ўтарканман, тупроқлар 
тагида қолган бир жуфт оёқни кўрдим. Кўзла-
римга ёш тўлди. Ўша лаҳзада бу оёқларнинг 
нега тескари тургани хаёлимдан ўтди. Билсак, 
хонимим неварамизни қутқариб қолиш учун 
уни девордан пана қилган экан. Афсуски, 
уларнинг иккиси ҳам тупроқ остида қолиб ҳа-
лок бўлди. 

 Ҳасан амаки Ўзбекистондан келганимиз-
ни билгач, Самарқанду Бухоро ҳақида ўқи-
ганини, бу қадим шаҳарларни зиёрат қилиш 
орзуси эканини билдирди. Ота юртга кўпдан 
кўп саломлар юборди. Гап орасида Орол ден-
гизининг қуриб бораётганидан хавотирини 
ҳам яширмади.

Яна бир суҳбатдошимиз — Шабнам. У ли-
цей битирувчиси.

— Зилзилага қадар 11 қаватли уйда яша-
ганмиз. Ер қимирлагандаги қўрқув ҳануз 
кўз олдимда. Яқинларимни, дўстларимни 

йўқотдим. Бироқ вақт ўтяпти. Яшашга маж-
бурмиз. Янги хонадонлардан бири, шукрки, 
қуръа ташлаш жараёнида бизга насиб этди. 
Дадам билан шу уйни кўришга келдик. Хо-
налар ёруғ, замонавий. Тўғриси, зилзиладан 
сўнг юрак ҳовучлаб қолгандик. Уйларнинг 
камқават экани бир оз бўлсин, хавотиримиз-
ни босяпти, — дейди у.

Ҳали Туркияда эканмиз, Адиямандалигим-
ни билган дугонам қуйидагича хабар юборди: 
“Шаҳарда бир талабам ҳалок бўлди. Зилзи-
лада. Исми Идрис эди. Адияманга кетганин-
гизни ўқиб, дардим янгиланди, юрагим зи-
риллади”. Идрис Хитой Марказий миллатлар 
университетида таҳсил олган экан. Дугонамга 
ҳамдардлик билдирдим. Бир шаҳарнинг номи 
бир инсон қалбида қанчадан-қанча хотиралар-
ни уйғотиши мумкин...

Вилоят ҳокими Осман Варолнинг таъкид-
лашича, ҳудудда зилзила вақтида ярим қула-
ган, бироқ шу вақтгача йиқитилмаган бинолар 
бор. Уларнинг ҳозиргача бу ҳолатда туриши-
нинг асосий сабаби давом этаётган тергов 
ишлари билан боғлиқ. Суд қароридан сўнг 
мазкур биноларнинг ҳам тақдири аниқ бўла-
ди. Зилзила адияманлик 8500 га яқин кишини 
ҳаётдан олиб кетди. 17 мингга яқин одам жа-
роҳатланди. 

Контейнер мактабларда 
Беруний ва Хоразмий 

боболаримиз издошларини 
учратдик

Адияман вилоятида ҳам руҳий жиҳатдан 
оғир аҳволга тушиб қолган аҳоли учун кон-
тейнерларда тиббий ва психологик масканлар, 
болалар учун спорт ва ўйин майдончалари, 
аёлларни касбга йўналтиришни кўзда тутувчи 
марказлар, кутубхоналар, дўконлар, тиббиёт 
пункти ишлаб турибди. Боғча ва умумтаълим 
мактаблари болалар билан гавжум.

Вилоятдаги вақтинчалик яшаш марказида 
1500 та контейнер жойлашган. Уларда 3500 га 
яқин қардошимиз ҳаёт кечирмоқда. 

— Зилзила халқимизга катта руҳий зар-
ба берди. Биз буни спорт билан шуғулланиб, 
енгишга ҳаракат қиляпмиз. Айни пайтда хо-
тин-қизларнинг сони 70 дан ортиб кетди. 
Эркаклар анча кўп. Машғулот қатнашчила-
рининг ёши фарқли, шунинг учун уларни гу-
руҳлаштирганмиз. Аҳамиятлиси, зилзила пай-
ти қўли, оёғи ёки танасининг бошқа  аъзоси 
зарарланган юртдошларимиз бор. Булар учун 
ҳам махсус машғулотлар ўтилади. Соғлиғи-
ни тиклаш учун мутахассис-тренер жалб  
этилган, — дейди спорт мураббийи.

Умумтаълим мактаби ўқувчилари учун 
очилган технологик билимлар маркази ўқув-
чилар билан гавжум. Бу ерда астрономия, ма-
тематика, физика каби аниқ ва табиий фанлар 
ўқитилади. Амалий машғулотлар ўтказилади. 
Бешта махсус хона мавжуд бўлиб, уларнинг 
ҳар бири фарқли. Болалар ўзи қизиққан йўна-
лиш бўйича машғулотларда иштирок этади. 

— Бу хонада келажакка ўз имзосини қўя 
оладиган буюк кашфиётчилар ўтирганига 
шубҳамиз йўқ, — дейди Адияман вилояти ҳо-
кими ўринбосари Меҳмет Тиғли.

Марказ раҳбари Муҳаммад Фурқоннинг 
таъкидича, марказ кичкина жойда фаолият 
юритаётганига қарамай, катта тадбирларга 
тайёргарлик кўриляпти. Қувонарлиси, халқ 
уйидан айрилган бўлса-да, ҳаётдан узилиб 

қолгани йўқ. Баҳорда Адана шаҳрида техно-
фестиваль ўтказилиши режалаштирилган.

Марказ залида дунёга машҳур олимлар 
ҳақида маълумот берилган бўлиб, у ерда 
 Беруний ва Хоразмий боболаримиз маънавий 
мероси ҳақида ҳам маълумотлар жой олган. 
Демак, бу ерда буюк аждодларимиз издошла-
ри камолга етяпти.

Офат туфайли бу ердан 
кўчиб кетганлар ҳадемай 

қайтади
Малатя узоқ тарихга эга туризм шаҳри. 

Дунёга ўрик боғлари билан машҳур. Мамла-
катда ўрик етиштиришнинг қарийб 50 фоизи 
шу ҳудуд билан боғлиқ, 95 фоиз ўрик туршаги 
ҳам айни шу ҳудудда тайёрланади. Маълумот-
га кўра, нафақат Туркия, балки дунёдаги ўрик 
қоқиларининг 65-80 фоизи Малатя боғларида 
етиштирилиб, қуритилади ва тайёр маҳсулот 
хорижга экспорт қилинади. Ҳудудда 1978 йил-
дан буён ҳар йили июль ойида анъанавий ўрик 
фестивали ўтказилади.

Шундай қилиб, сафаримизнинг навбатдаги 
манзили Малатя вилояти бўлди. Дастлаб халқ 
кутубхонасида вилоят ҳокими Эрсин Язичи 

иштирокида журналистлар билан мулоқот 
ташкил этилди. Ҳоким қардош халқлар мат-
буот ходимлари билан мулоқот қилаётганидан 
мамнунлигини билдирди. Унинг айтишича, 
бошқа ҳудудларга қараганда Малатяда йўқо-
тишлар нисбатан камроқ бўлди. Чунки аҳоли 
иккинчи тўлқиндан огоҳлантирилган. Тўғри, 
бинолар зарар кўрган, бироқ гап тириклик 
ҳақида кетар экан, моддиятнинг аҳамияти шу 
ерда йўқолади.

Таъкидланишича, шифохона ва клиника-
лар зарар кўрмаган, улар мунтазам ишлаб ту-
рибди. Зилзиладан азият чеккан фуқароларга 
ҳар ой нафақа ажратилмоқда. Ҳоким Малатя-
да ҳаёт қайнаётганини, кўп ўтмай бу ерни тарк 
этиб кетганлар яна она тупроққа қайтишига 
умид билдирди.

Баттолғози туманидаги Гелинжиктепа 
маҳалласида қурилган кўп қаватли уйлар ма-
латяликларга фойдаланишга топширилмоқда. 
35 уйда 726 та хонадон жойлашган. Аниқ ва 
пухта режа асосида қад ростлаган мазкур уй-
лар кириб яшашга тайёр қилиб таъмирланган.

— Ўтган йили зилзиладан сўнг чуқур руҳий 
босим остида эдим. Бу оғир вазият универси-
тет имтиҳонларига тайёргарлик кўришимга 
йўл бермади, — дейди Ойша Оғзикучук. — 
18 ёшдаман. Университет имтиҳонларига 
тайёргарлик кўряпман. Зилзиладан сўнг оғир 
кунларни яшадик. Бизнинг маҳалламизда вай-
ронагарчиликлар кўп бўлмади, шукр. Бироқ 
уйларимизга қайтишга қўрқдик, укаларим 
кичкина эди. Ҳовлига келдик. Нонушта қила-
ётганимизда, бирдан иккинчи зилзила содир 
бўлди. Биринчисини шиддатли бўлди деяпти-
лар, мен учун иккинчиси кучли ва қўрқинчли 
эди. Тупроқ остида қолганлар ҳақида ўйлагим, 
эслагим келмайди. Қолганларнинг жони соғ 
бўлсин. Ҳадемай уйларимизга қайтамиз. Буни 
ўйласам, қувонаман.

Эрта улғайган болалик
Қандай фалокат ёки офат содир бўлмасин, 

ҳатто енгил мусибат ҳам болаларнинг ҳаётида 
чуқур из қолдиради. Уларнинг нозик руҳияти-
га соя солади. Шу каби зилзилалар ҳам тур-
киялик болаларни эрта улғайтирди. Уларнинг 
қай бири билан суҳбатлашманг, кўпни кўрган 
одамдек фикрлайди. Эҳтимол, мусибат кўрган 
бошлар шундай бўлар?!

— Зилзила бўлган кунни яхши хотир-
лайман. Афшин туманида яшар эдик. Тунда 
зилзила бўлди. Саҳар Гўксунга — қариндош-
ларимизникига йўл олдик. Бироқ у ерда кун-
дузи яна зилзила бўлди. Дўстларим ва севим-
ли устозларимнинг бир қанчасидан айрилдим. 
Энг яқин дугонам Эмине ҳам зилзила остида 
қолиб ҳалок бўлди. Уни унутолмай қийнала-
ман, — дейди 10 ёшли Зайнаб.

Дарвоқе, мен Зайнаб ва унинг дугонаси 
Музайянни контейнер кутубхонада учратдим. 
Қизалоқлар дарсдан сўнг ҳар куни бу ерга 
келаркан. Уларнинг айтишича, кутубхонада 
дарс қилишга шароит бор. Китоблар етарли, 
мавзуга тушунмаса, кутубхоначи опалари ва 
унинг ёрдамчиси кўмакка шай. Уйда кичкина 
болалар кўп бўлгани учун шу ерга келиб дарс 
қилиш тинчроқ.

Зайнабнинг ҳикоясини Музайян давом эт-
тиради:

— Ўша тонг уйимиз худди ҳалинчак каби 
солланарди. Жуда қўрқиб кетдим. Укам чақа-
лоқ эди. Бундай вазиятда қочишнинг имкони 
йўқ эди. Кун жуда совуқ, қалтирар эдик. Биз ма-
шинада жон сақладик. Бувимларникига кетдик. 
Уларнинг ҳам уйи бузилган, бироқ омон қо-
лишган. Тонгга қадар машинада ўтирдик. Сўнг 
дадам тахталардан чодир тиклади. Сўри қуриб, 
ўша ерда кун ўтказдик. Бутун оиламиз кички-
на чодирда эди. Бир неча қариндошимиз ўлди, 
биз чодирда яшаркан, ота-онам жасади топил-
маётган яқинларимизга жуда қайғурарди. Улар 
мени бола деб ўйлаб, паст овозда сўзлашса-да, 
бу воқеаларнинг барчасини тушуниб турардим. 
Ҳатто совуқ жонимдан ўтиб кетса-да, миқ эт-
масдим, чунки тирик қолганимизнинг ўзи етар-
ли эди. Сўнг бу контейнер уйларга кўчдик.

Бераат 9 ёшда. Болакай 4-синфда ўқий-
ди. Расм чизишга қизиқади. “Зилзила биз-
ни улғайтириб қўйди. Аввал катталар бизга 
боладай муомала қилган бўлса, энди худди 
ўз тенгдошларидек гаплашади биз билан”, 
дейди у. Дарвоқе, Бераат у билан суратга 
тушишимни сўради. У билан суҳбатимиз 
чўзилгандан чўзилди. Ёруғ келажагидан, 
орзуларидан, олдига қўйган мақсадларидан 
сўз очди. Бир бола сўзидаги самимият, кўзи-
даги келажакка бўлган ишончдан қувондим, 
рости.

Бу болалардан ташқари, Эжрин ва Эсир 
исмли қизлар билан танишдик. Қизларнинг 
бири Адияман вилоятининг Дилек қишлоғи-
дан келган, бири шу ерлик — малатялик. Улар 
рақс тўгарагида халқ ўйинларини ўрганаётган 
экан. Қизлар билан бир сафда болалар ҳам бор 
эди. Болаларни бу ерга бир офат — зилзила 
олиб келган бўлса, одамийлик ва бирдамлик 
туйғуси уларни бир-бирига дўст, оға-ини, 
опа-сингил қилган. Бу туйғу эса ҳар қандай 
қийинчиликни енгиб ўтишга қодир.

Тошкент — Қаҳрамонмараш — 
Адияман — Малатя — Тошкент

БИРДАМЛИК КУЧИ
 “Аср фалокати”ни енгаётган 

¿ардошларимиз ³аёти ³а¿ида ³икоялар

2023 йилда Туркиянинг 
жануби-шарқий 
вилоятларида кучли зилзила 
содир бўлганидан буён бир 
йил ўтди. Бу вақт давомида 
зилзила ўчоқларида нималар 
ўзгарди? Табиий офатдан 
жабрланган ва бошпанасиз 
қолган қардошларимиз бугун 
қандай ҳаёт кечирмоқда?
 Туркия Республикаси 
Президенти ҳузуридаги 
коммуникациялар 
бошқармаси томонидан 
ташкил этилган пресс-турда 
Ўзбекистон, Қозоғистон, 
Қирғизистон, Туркманистон 
ҳамда Шимолий кипрда 
фаолият юритаётган оАв 
вакиллари Қаҳрамонмараш, 
Адияман, Малатя 
вилоятларида бўлиб, вазият 
билан яқиндан танишди. 

Журналист сафардан қайтди

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 622.

9800 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Муножат Мўминова
Мусаҳҳиҳ: Шерзод Маҳмудов
Дизайнер: Зафар Рўзиев

бериш зарур? Таъкидланганидек, аввало, ёшлар илмли, жисмонан бақувват бўлмоғи 
керак. Бундай ёшлар эл-юртга наф келтирадиган кучга айланиши учун эса улар қалбида 

миллий ғурур туйғуси шаклланиши шарт. 

ГазетадаГи материалларни лотин ёзувиГа 
асосланГан ўзбек алифбосида ўқиш учун 

Одамлар орасида

Муқаддас АБДУСАМАТОВА, 
Ўзбекистонда хизмат кўрсатган 
маданият ходими

Мустақиллик эълон қилинган пайтда худ-
ди шундай туйғу кўнглимдан кечган. Пре-
зидентимиз томонидан 2017 йилда ёшлар 
маънавиятини юксалтириш ва уларнинг 
бўш вақтини мазмунли ўтказиш мақсадида 
“Беш муҳим ташаббус” эълон қилинганида 
ҳам кўнг лим ўзгача завққа тўлганди. Бои-
си, халқимиз, айниқса, келажагимиз бўлган 
ёшлар, ўғил-қизларимиз беш фазилатни ўзи-
да мужассам этса, юртга фидойи бўлиб вояга 
етади. 

Ўтган йил 22 декабрда Республика Маъ-
навият ва маърифат кенгашининг кенгай-
тирилган йиғилишида Президентимизнинг 
“Ўзимизга бир савол бериб кўрайлик: Биз ҳо-
зирги кескин шароитда ғоявий-мафкуравий 
соҳада рақобатга тайёрмизми? Ёш авлодимиз 
тарбияси мураккаб замон талабларига жавоб 
бераяптими?”, деган сўзи диёнатли, имонли, 
виждонли, ғурурли ҳар қандай одам кўнгли-
ни қалқитди. Нафақат қалқитди, ўйлантириб 
ҳам қўйди. 

Ўша лаҳза эришилаётган ютуқлар бир-
бир кўз олдимдан ўтгани тайин: халқаро му-
носабатлар, инвестицияларга йўл очилгани, 
адабиётни ривожлантириш учун қилинаёт-
ган чек-чегарасиз ишлар, Адиблар хиёбони, 
Ёзувчилар уюшмасининг кўркам биноси, 
янги ижод уйлари... Ёзувчилар уюшмаси фао-
лияти моддий қўллаб-қувватланяпти, ёшлар-
нинг илк китоблари нашр этиляпти, атоқли 
ижодкорларнинг таваллуд саналари кенг 
нишонланяпти. Буларнинг бари эзгу ниятли, 
юраги Ватан деб урадиган ҳар қандай киши-
ни завқлантиради. Шу билан бирга, ушбу жа-
раёнга ҳисса қўшиш истагини пайдо қилади. 

Шундай хаёллар билан ўтиргандим, Ёзув-
чилар уюшмасидан қўнғироқ бўлди. Мада-
ний-маърифий ишларни ривожлантириш 
мақсадида қўйилган вазифаларни тарғиб 
этувчи гуруҳ таркибида эканимни айтишди. 
“Янги ҳаёт учун — янги Ўзбекистон учун” 

шиори остида “Маҳаллада дув-дув гап” тад-
бири барча туман маҳаллаларида бошланди. 
Камина Мирзо Улуғбек туманидаги тадбир-
ларга бириктирилдим. Кўнглим кўтарилди. 
Қўйилаётган вазифаларни бажаришга зарра-
ча бўлса ҳам ҳисса қўшиш бизнинг ёшимиз-
да катта бахт, ахир. Шунингдек, бу вазифани 
бажариш ҳам масъулиятли, ҳам шарафли. 
Шу боис, давлатимиз раҳбарининг Респуб-
лика Маънавият ва маърифат кенгашининг 
кенгайтирилган йиғилишидаги маърузасини 
яна бир карра ўқиб чиқдим. Ундаги “Ҳамма-
миз бир ҳақиқатни унутмаслигимизни истар-
дим. Ҳаёт бор экан, жаҳолат ҳам, маънавий 
таҳдид лар бўлиши табиийдир. Аммо энг ха-
тарлиси юрт келажагига лоқайдлик, эзгу қад-
риятларга нисбатан бепарволикдир”, деган 

ган мафкуравий хуружлар барчамизга аён. 
Бу борада муттасил таъсир чоралари кўриб 
бориляпти. Аммо бу етарли эмас. Масалан, 
битта хабарни оммага улашсангиз, аксарият 
одамлар масаланинг фақат салбий жиҳатига 
урғу беради. Негаки, миллий медиа мако-
нимизда ахборотни танқидий тақдим этиш 
одат тусига айланди. Албатта, мамлакат та-
раққиёти учун танқидий, таҳлилий фикрлар 
зарур. Сўз эркинлигининг бирламчи талаби 
ҳам шу. Аммо сўз эркинлиги оғзига келган 
гапни айтиш эмас, айтилиши шарт бўлган 
фикрни билдира олишдир. Миллий контент-
нинг аҳамияти мана шу жойда сезилади. 

Халқимизда кўраверса кўз кўникар, деган 
нақл бор. Бу бежиз айтилмаган. Бизга тақдим 
этилаётган хабарларнинг катта қисми, қонун-
бузарлик, жиноий ишлар билан боғлиқ. Бун-
дай хабарлар жамоатчилик назоратини кучай-
тириш учун керак. Лекин хабарнинг ўзи билан 
кифояланиш хато. Зеро, омма истеъмолчи, 
унга бундай ахборотни таҳлил қилиб етказиш 
лозим. Таҳлилга муҳтож ахборотнинг хабар 
тарзида берилиши эса салбий тусда қабул қи-
линиши табиий. 

Онг салбий ахборотга тўйина борса, 
одам пессимист, жаҳлдор бўлиб қолади. 
Жамиятда шундай иллат илдиз отмаслиги 
учун миллий контент сув ва ҳаводай зарур. 
Назаримда, миллий контент кенг кўламли 
тушунча. Уни фақат ижтимоий тармоқлар 
ёки ОАВ билан боғлаш хато. Аслида, қўш-
ни боланинг қилиғи учун дакки бериш ҳам, 
ўқитувчисидан ҳафа бўлган фарзандингизга 
тўғри тушунча бериш ҳам миллий контент. 
Демак, уни яратишда ҳар бир онгли фуқаро 
қатнашиши керак.

Миллий ғурур ўзликни англаш ва фахр-
ланиш экан, уни шакллантиришда миллий 
контентнинг аҳамияти беқиёс. Бинобарин, 
маънавият ва маърифат тарғиботи фақат 
оммавий тадбирлардан иборат  бўлиб қол-
маслиги керак.

Масалан, маҳаллаларда етти ёшдан ет-
миш ёшгача бўлганларни жамлаб, ижодий 
клублар ташкил этиш мумкин. Бунинг учун 
Қорақалпоғистон ёки олис воҳа маҳаллала-
рига пойтахтдан тарғиботчилар бориши ҳам 
шарт эмас. Маҳалла аҳли йиғилиб, ўқиган 
китобини муҳокама қилса, ўзлари яшаётган 
ҳудуд, аждодлар тарихи ҳақида суҳбатлар 
қурса, етарли. Ўйин-кулги эмас, одамлар суҳ-
батлашадиган муҳит яратилса, Навоийхон-
лик, Бобурхонлик кечалари ташкил этилса. Бу 
маҳалладошлар бир-бирининг кўзига қараб 
гурунглашадиган, қувонч ва қайғусини бўли-
ша оладиган даврага айланарди.

Кундуз иш, кечки пайт телевизор ва те-
лефон билан банд ота-оналар ўша ерда бо-
ласининг сўзини тингласа, ажаб эмас. Бун-
дай даврада юқорида айтганимиз каби ўзаро 
ҳурмат, меҳр ҳисси янада кучаяди. Эҳтимол, 
бу энг самарали миллий контентлардан 
бири бўлар. Негаки, у бевосита миллий ғу-
рурни, ватанпарвар ёшларни тарбиялашга 
хизмат қилади. 

Боборавшан ҒОЗИДДИНОВ, 
журналист 

сўзлар мени ҳам бевосита одамлар орасига 
чорлагандек бўлди. 

Туман маданият бўлими бошлиғи Д.Жу-
маниёзова иш режасини пухта ишлаб чиққан 
экан. Жойларда ўтадиган тадбирларга маъ-
рузачи, санъаткор, (актёр ёки хонанда) ҳамда 
назм ижодкорлари бириктирилган. Ташкилий 
ишларга ҳокимлик ходими Аҳмаджон Омо-
нов масъул. Ҳар бир тадбирга 4 та маҳалла 
аҳолиси таклиф қилинган. 

Жумладан, Лашкарбеги, Шаҳрисабз, 
Оқибат, Мустақиллик маҳаллалари аҳолиси 
билан Юнус Ражабий номидаги миллий му-
сиқа санъати институтида ўтказилган тадбир 
йиғилганларда катта таассурот қолдирди. Ёш 
қўшиқчилар ижроси барчага завқ улашди. 
Юракдан рақсга тушиб, даврага файз бағиш-
лаганлар ҳам кўп бўлди. Қувонарлиси, юрти-
мизда бўлаётган ўзгаришларга қизиқиш кат-
та. Бу уларнинг бизга бераётган саволларида 
ҳам яққол акс этиб турди. 

Тумандаги “Гулшан” маданият уйида, 
Касаба уюшмалари федерацияси, 11-мусиқа 
мактаби ва маҳаллаларда умумий 55 та тад-
бир ўтказилган бўлса, 10 тасида иштирок 
этиш давомида аҳолининг юртимиз сиёса-
ти, ютуқлари, инсон қадрини улуғлаш учун 
бўлаётган ишлардан мамнунлигини кўрдим, 
қалбан ҳис қилдим. 

Инсон тарбиясида санъат, айниқса, кино 
ва театр санъати муҳим ўрин тутади. Тад-
бирларда қатнашган М.Тешабоева, Д.Бобо-
хонова, И.Муҳиддинов каби актёрлар турли 
спектакллардан монологлар ўқиш баробари-
да аҳолини театр масканларига чорлаб, дил-
дан суҳбатлар уюштирди. Нотиқлик санъати  
устаси Р.Жуманиёзовнинг чиқишларини 
иштирокчилар илиқ кутиб олди. Одамлар 
кўзидаги миннатдорлик туйғуси биз, гуруҳ 
қатнашчиларини янада фаолликка, суҳбат ва 
учрашувларни жонлироқ ўтказишга даъват 
этди. 

Мамлакатимизда ўзбек тилининг давлат 
тили сифатидаги нуфузини ошириш юзаси-
дан вазифалар ҳам қувонарли, бир пайтнинг 
ўзида шарафлидир. Ўзбек тили ва адабиёти 
ўқитувчилари маошини ошириш, келгуси 
йилдан бошлаб 50 фоиз устама тўланиши, 
ўқитиш жараёнида халқ оғзаки ижоди тарғи-
ботига аҳамият қаратиш ҳақида сўз кетганда, 
тадбирларга йиғилганлар ҳар сафар қарсак 
чалиб олқишлади. 

Туманда ҳақиқий дийдорлашув, маъна-
вий-маърифий учрашув ва суҳбатлар қизғин 
тус олди. Қувонарлиси, аҳоли орасида бе-
фарқлик, лоқайдлик иллатлари сезиларли 
даражада камайган. Демак, одамлар юрт 
сиё сати билан ҳамнафас, ортда қолмасликка 
уриняпти, чеҳрасида ризолик аломати зоҳир. 

БУГУН ЮРТГА 
ФИДОЙИЛАР КЕРАК

Бебаҳо, беназир, асл неъмат 
саналмиш умрнинг ўзига 
хос ва мос залвори бор. Бу 
юкни кўнгил деб аталмиш 
нозик қўрғон кўтаради. Ҳаёт 
ҳам гоҳида завқли, гоҳида 
қайғули, гоҳида жўшқин, 
гоҳида сокин. Унинг 
жарангдорлиги ва ифори 
кўнгилда теранлашади, 
ойдинлашади. кўнгил завққа 
тўлган маҳал гўё каптар 
мисол осмонларга учасиз-у, 
қуёш нури толаларидан 
бамисоли сочпопук тақасиз, 
юлдузларни битта-битта 
қилиб, маржон каби терасиз. 
Қувончингиз ичингизга 
сиғмай, баланд қоялар 
узра атрофга боққингиз, 
овозингизни баралла қўйиб, 
шукрона айтгингиз келади. 

МИЛЛИЙ ҒУРУР – 
ВАТАНГА МУҲАББАТ 

ҲОСИЛАСИ

Биз мард, танти, муҳими, эл-юрт қайғуси билан яшайдиган инсонларни Алпомишга 
менгзаймиз. Хўш, Ҳакимбек исмли бола қандай қилиб Алплик мақомига эришди? Гап 
шундаки, алплик ҳам жисмонан, ҳам руҳан камолотга етиш билан белгиланади. Яъни алплик 
комил инсон тушунчасининг муқобилидир. Шу боис, Ҳакимбек етти ёшгача барча илмларни 
ўзлаштирди. сўнг жисмоний машқлар бажаришга ўтди. Алп бобосидан мерос қолган ва ҳали 
ҳеч ким кўтара олмаган ёйдан ўқ узди. Шу тариқа Ҳакимбек илм ўрганиб, жисмонан чиниқиб, 
аждодлар меросига муносиб авлод — Алпга айланди.   

Аждодлар закосидан сабоқ берадиган 
ушбу достонда комил инсон тарбиясида 
илм-маърифат биринчи ўринга қўйилган. 
Шу нуқтаи назардан, бугун мамлакатимиз-
да ҳар жиҳатдан етук авлодни камол топти-
риш сиёсати юритилаётгани бежиз эмас. Бу 
сиёсатнинг таг замирида аждодлар юрган 
йўлдан оғишмай кетаётганимизни кўриш 
мумкин. 

Хўш, комил инсон мезонларига мос кела-
диган авлодни тарбия қилиш учун нималар-
га эътибор бериш зарур? Таъкидланганидек, 
аввало, ёшлар илмли, жисмонан бақувват 
бўлмоғи керак. Бундай ёшлар эл-юртга наф 
келтирадиган кучга айланиши учун эса улар 
қалбида миллий ғурур туйғуси шаклланиши 
шарт. 

Бу ўринда миллий ғурур нима, деган са-
вол туғилиши табиий. 

Шу кунларда ижтимоий тармоқларда 
тахминан 5-синфда ўқийдиган ўқувчи билан 
боғлиқ лавҳа тарқалди. Унда ўқувчи устози-
нинг саволига жавоб бериб, отаси машина 
тузатадиган уста, онаси уй бекаси экани-
ни айтади. Синфдошлари уни мазах қилиб 
кулади, боланинг кўзига ёш келади. Аммо 
бошини тик тутиб, ота-онам билан фахрла-
наман, дейди. Унинг мана шу гапи миллий 
ғурурнинг ҳаётий ифодасидир. Миллий ғу-
рури бор инсон ўша бола каби ёт қарашдаги 
одамлар орасида, танг аҳволда ёлғиз қол-
са-да, бошини тик тутиб оиласи, ватани, 
миллати шаънини ҳимоя қила олади. 

Барча даврларда мафкуравий ҳужум энг 
хатарли кураш ҳисобланган. Тарихий ки-
тобларда мустаҳкам қалъалар душманга 
ичкаридан очиб берилгани ҳақида кўп ўқи-
ганмиз. Масалан, Буюк Хитой девори билан 
боғлиқ асотирларда, девор тиклангач ҳам 
бир неча бор ғанимлар ҳужум қилиб ичка-
рига киргани, шундан сўнг император ва-
танни улкан девор эмас, юртсевар одамлар 
ҳимоя қилар экан, деган хулосага келгани 
айтилади.

Бугун эса мафкуравий кураш кўлами 
жуда кенгайди. Глобаллашув сабаб уйдан 
чиқмай, дунёнинг исталган нуқтасидаги ин-
сонни йўлдан оғдириш мумкин бўлиб қол-
ди. Таҳликали замонда миллий ғурур кўзга 
кўринмас хуружларга қарши энг самарали 
ҳимоядир. Негаки, миллий ғурури баланд 
инсонгина ватанпарвар бўла олади. Юртсе-
варлик эса энг яхши мафкуравий иммуни-
тетдир. Бундай ёшлар нафақат ўзини ташқи 
ҳужумлардан ҳимоя қилади, балки йўлдан 
адашиши мумкин бўлган тенгдошларини 
ҳам ортидан эргаштиради. 

Бойбўри ўғли Ҳакимбекни илм олишга 
беради. Достоннинг шу жойида ниҳоят-
да нозик ишора бор. Бойбўри Ҳакимбекка 
сабоқ берди дейилмайди. Ўқиб-ўрганиш 
етарли бўлди. Энди салтанат ишларини 
ўргансин дея кураш, камондан ўқ отишни 
ўргатиш учун олиб келди, дейилади. Де-
мак, дастлаб Алпомишга таълим-тарбия-
ни устоз лар ўргатяпти. Кейин у отасининг 
кўз ўнгида жисмоний машқ қиляпти. Буни 
 Алишер Навоий, Заҳириддин Муҳаммад 
Бобур каби улуғ аждодларимиз мисолида 
ҳам кўриш мумкин. Улар ҳам гўдаклигидан 
устозлар қўлида таълим-тарбия олган. 

Янги Ўзбекистонда таълимга жиддий 
эътибор қаратилмоқда. Айниқса, ўқитув-
чининг нуфузини ошириш борасидаги 
ишларни эътироф этиш керак. Шу ўринда 
ўқитувчининг ўқувчига берадиган тарбияси 
ҳақида ҳам жиддий ўйлаб кўриш шарт. Жа-
миятимизда қуш уясида кўрганини қилади, 
дея тарбияни оиланинг ўзига ташлаб қўйиш 
одат тусига айланмоқда. Шу қараш соясида 
бир болага етти маҳалла ота-она, деган та-
мойилни йўқотиб боряпмиз. 

Кўчада бирорта одобсиз ўқувчига дуч 
келсак, бировнинг боласи деб, кўз юма-
миз. Фарзандимиз тарбиясизлиги ёки яхши 
ўқимагани учун ўқитувчи қулоғини чўзса, 
аюҳаннос соламиз, бутун мактаб олдида 
уни сазойи қиламиз. Ваҳоланки, боламизга 
сен хато қилгансан дея дакки бериб, унга 
сездирмасдан қаттиққўл ўқитувчидан бола-
ни урмаслигини талаб қилса бўлади. Биз эса 
билиб-билмай омма олдида ўқитувчи обрў-
сини тўкамиз. Шу орқали фарзандимиз тар-
биясига салбий таъсир ўтказаётганимизни 
ўзимиз ҳам билмаймиз. 

Ўтган йили ўғлим мактаб ҳовлисида 
синфдошлари билан кўчат экканини айтиб, 
“Бизни ишлатиш мумкин эмас-а?!” деди. 
Бирдан ҳушёр тортдим. Ўғлимга мактаб 
ҳовлисидаги ободонлаштириш ишлари ҳа-
шар эканини, унда ҳамма қатнашиши зарур-
лигини айтдим. Аммо дилим ҳуфтон бўлди, 
қаерда хато қилдим?! Эҳтимол, қачондир 
унинг ўқитувчиларига нописанд муомалада 
бўлгандирман. Лекин битта мен қиладиган 
хато бутун жамиятда такрорланиши керак 
эмас. Ахир омма ҳал қилувчи кучга эга. Биз 
эса ким ҳақ экани, ҳолатга қандай ҳуқуқий 
баҳо берилганидан қатъи назар, ўқитувчи ва 
ўқувчи орасидаги муносабатларни оммавий 
муҳокама қиляпмиз.

Ахир бу устозлар обрўсига путур етка-
зади. Бола ҳаётидаги муҳим шахс, устози-
ни ҳурмат қилмаса, аста-секин дўстларига, 
яқинларига бўлган муносабати ҳам ўзгариб 
боради. Чунки унинг тарбияси мукаммал 
бўлмайди. Одоб қоидаларига тўлиқ амал 
қилмаслик унинг ахлоқи ўзгаришига олиб 
келади. Бундай ёшлар онгига миллий ғурур-
ни сингдириш осон эмас. Негаки, ахлоқ — 
ўқ илдиз. Дарахтнинг касаллиги унинг ил-
дизи, танасида бошланади. Аммо хасталик 
аломати энг тепа баргларда намоён бўлади. 
Ахлоқ нормалари ҳам худди шундай. Даст-
лаб унинг илдизига болта урилади. Бу зар-
банинг кучи эса эндигина тетапоя бўлаётган 
ёшлар ҳаётида кўринади. Худди дарахт учи-
даги барглар каби. 

Демоқчимизки, бола устозини ҳурмат 
қилса, ота-онасининг гапига қулоқ тутади. 
Дўстларини, ён-атрофдагиларни тинглаш 
кўникмасини ўзлаштиради. Ахлоқи яхши 
болага насиҳат кор қилади. Унга интернет-
дан тўғри фойдаланишни ҳам, билим олиш 
зарурлигини ҳам уқтира оласиз. Шу боис, 
жамиятимизда бир болага етти маҳалла 
ота-она, деган қарашни кенг ёйиш зарур. Бу 
қараш нафақат бефарқликка барҳам беради, 
балки инсонлар орасида ўзаро ҳурмат, меҳр 
каби туйғулар кучайишига сабаб бўлади. 

Шу ўринда бир мулоҳаза. Биз ватанпар-
варлик деганда юртнинг байроғини баланд 
тутишни, оламшумул ишларни бажаришни 
тасаввур этамиз. Аслида, қўлидаги чиқин-
дини ўз жойига ташлаш ҳам, автобусда ёши 
улуғларга салом бериб жой бўшатиш ҳам 
юртсеварликдир. Негаки, юрт чегарасида-
ги жами инсонлар, тириклик олами жамла-
ниб, ВАТАН қиёфасини касб этади. Улардан 
бирини иккинчисидан ажратиб олиб яхши 
кўриб бўлмайди! 

Дарҳақиқат, ўзаро меҳр, тушуниш туй-
ғулари инсон ҳаётини тубдан ўзгартиришга 
қодир. “Алпомиш” достонидан яна бир ми-
сол келтирсак. Қоражон Алпомишни олиб 
келиш учун Қалмоққа борганида ошиқ ўй-
наётган болаларга дуч келади. Битта бола 
бошқалардан айрилиб, йиғлаб ўтирганини 
кўриб, ундан ҳол сўрайди. Бошқа болалар 
уни яккалаб, ошиқларини олиб қўйган эди. 
Шунда Қоражон боладан Алпомиш қаерда 
эканини сўрайди. У Алпомиш ётган чоҳнинг 
қаердалигини айтган одамни Қалмоқ шоҳи 
жазолашини айтади. Қоражон тенгдош лари 
айириб қўйган етим болага ошиқларини 

қайратиб олиб беради. Бунинг эвазига у чоҳ-
нинг қаерда эканини айтади. 

Қалмоқ юрт учун муҳим стратегик объ-
ект ҳисобланган чоҳнинг қаерда эканини 
айтган бола етим эди. Демак, у қаровсиз, 
меҳрсиз. Айни пайтда жамият — тенгдош-
лари уни қабул қилмайди. Нописанд қараб 
устидан кулади. Оқибат, етим болада нафрат 
кучаяди. Бу эса миллий ғурурнинг синиши-
га олиб келади. Илло, миллий ғурур, инсон-
нинг инсонга, бутун оламга бўлган муҳабба-
ти ҳосиласидир.

Янги Ўзбекистонни барпо этиш ташаббуси 
илгари сурилгач, ижтимоий ҳимояга алоҳида 
эътибор берилди. Ҳатто бош қонунимизга 
 Ўзбекистон — ижтимоий давлат, деган ту-
шунча киритилди. Камбағалликни қисқарти-
риш учун масъул вазирлик ташкил этилди.

Қолаверса, деярли барча йиғилишларда 
Президентимиз мазкур масалани кун тар-
тибига қўяди. Шу ўринда ҳақли савол туғи-
лади. Ижтимоий ҳимоядан тўғри фойдалана 
оляпмизми? У ҳақиқий муҳтожларга етиб 
боряптими? 

Яна бир ҳаётий мисол. Яқинда Республи-
ка ишчи гуруҳи ижтимоий тармоқлардаги 
ўрганишлар натижаси бўлган видеолавҳа-
ларни тарқатди. Унда тўрт мучаси соғ, икки- 
уч йилдан буён муттасил ёрдам олиб кела-
ётган оилалар яна мурожаат қилган. Улар 
олган ёрдамларини тасдиқлаб турибди. Яна 
уялмай кўмак берилмаса, юқори ташкилот-
ларга арз қилишини айтяпти.

Бу ерда боқиманда оилалар таълим-тар-
бияси алоҳида мавзу. Аммо улар нега шу 
аҳволга келиб қолди, деган савол бизни 
қийнаши керак. Шу пайтгача уларга моддий 
ёрдам берган маҳалла, туман ҳокимлиги 
наҳотки боқимандаларни кўпайтираётгани-
ни билмаган бўлса?! Меҳнат қилишни ис-
тамай текин нонга кўз тикканларга ҳақиқий 
муҳтож, аммо бировга арз қилмайдиган 
оила лар ҳаққини беришда виждони қийнал-
маганми?! 

Бундай саволлар ҳар бир масъулни қий-
наши керак. Уларнинг виждонини уйғотиш, 
ҳушёрликка чақириш эса зиёли қатламнинг 
вазифасидир. Умуман олганда, бугунги гло-
бал, мафкуравий курашлар даври зиёлилар 
зиммасига ҳар доимгидан ҳам кўра, кўпроқ 
масъулият юклайди. Сабаби, айнан улар 
ўқитувчи нуфузини оширишда, жамиятда 
ўзаро ҳурмат, меҳр туйғуларини юксалти-
риб, ҳукумат даражасидаги топшириқлар 
ижроси тўғри бажарилишини назорат қи-
лишда масъулиятли ҳисобланади.

Шиддатли замонда мафкуравий, ахбо-
рий хуружлар қуршовида яшаяпмиз. Бунга 
муносиб жавоб бериш зиёлилар зиммасида. 
Шу боис, Президентимиз жорий йил 12 ян-
варь куни Хавфсизлик кенгашининг кенгай-
тирилган йиғилишида Ўзбекистон ахборот 
маконида миллий контент яратиш керак, де-
ган ғояни илгари сурди. Бу ғоя ҳаётий зару-
рат туфайли юзага келди. Четдан қилинади-

Нуқтаи назар


